
АРФÆ КÆНÆН!..

АХСГИАГ ФАРСТАЦАРДИ БЕРÆ НÆДТÆ ЕС, ИСАРÆХСÆ СИ ХУÆЗДÆРИ РАВЗАРУН!..
Æртæ боней дæргъи – 17, 18, 19 сентябри цæудзæнæнцæ 

Уæрæсей Федералон Æмбурди Паддзахадон Думæмæ æвзурститæ. 
Еци бæнтти ма кæцидæр регионти рацæудзæнæнцæ бунæттон 
æвзурститæ. Аци гъуддаг ахсгиаг æй, нæ цардарæзти хабæрттæ 
идарддæр куд æнхæстгонд цæудзæнæнцæ, уой нимайгæй. Уомæ гæсгæ 
ба ни алкедæр æхецæн ихæсбæл банимайæд æвзурстити архайун.

Аргъ 1 туман№33 (814) 2021 анзи 18 сентябрь – рухæни мæйæ

РÆУÆНТТÆ
АГОРУНИ БÆСТИ 
КОСУН ГЪÆУЙ!..

Кирови райони станицæ 
Змейкаги Пашковскийи гъæ-
унги гъæуама арæзт æрцæ-
уа сувæллæнтти фæзæ, фал 
уой туххæй куститæ, ка сæ 
гъæуама æнхæст кæна, етæ 
сæ нерæнгæ идайгæ дæр 
нæма ракодтонцæ. Уой фæд-
бæл æрæги Хецауади æм-
бурди дзубанди ку рацудæй, 
уæд райони разамунд сæхе 
рæститæ кæнуни зæрдтæй 
исрæуонæ кодтонцæ, гъома, 
сæ бон нæй аразæг компаний 
разамонæги иссерун. Гъе 
дин, гъе, – куд фæззæгъун-
цæ, арс уинæ æма  ин уоте-
мæй ба æ фæд агорæ.

Æма уæхæн цаутæ, гъу-
лæггагæн, минкъий нæ ‘нцæ 
нæ республики иннæ рауæнти 
дæр. Еци æнæгъдаудзийна-
ди фæдбæл Цæгат Иристони 
Сæргълæууæги ихæстæ рæ-
стæгмæ æнхæстгæнæг Сер-
гей Меняйло хъæбæр карзæй 
дзурдта, æрæги республики 
министрадтæ æма ведомстви-
ти, уæдта муниципалон хеца-
удзийнади оргæнти разамон-
гутæ ци аппаратон æмбурд 
исаразтонцæ, уоми. Профилон 
ведомствити бæрнон косгутæн 
байхæс кодта, цæмæй фæк-
карздæр кæнонцæ сæ цæст-
дард, арæзтадон куститæ ка 
гъæуама æнхæст кæна, еци 
подрядон организацити ар-
хайдмæ. Гъуддаг уой медæгæ 
‘й, æма уонæй еуæй-еуетæ, куд 
син æнцондæр æй, уотæ да-
рунцæ сæхе, ахсгиаг  объектти 
арæзтади графиктæ ихалунцæ. 
Уой фæдбæл, Сергей Меняйло 
ци дæнцæ æрхаста, уомæ гæс-
гæ, зæгъæн, æртæ рæвдауæн-
доней арæзтади график зингæ 
никъкъулумпи ‘й. Зæгъун гъæуй 
уой, æма еци объекттæ исара-
зун ке бæрни бакодтонцæ, уони 
хæццæ бадзурдтæ федаргонд 
æцудæнцæ сауæнгæ евгъуд 
анзи декабри мæйи.

– Кæд подрядчикки хæццæ 
бадзурд декабри бафинстайтæ, 
кæд е анзи æмбес проект иса-
разунбæл бахарз кодта, уæд ма 
арæзтадæмæ ба кæд бавналд-
зæнæй? Подрядон организаци-
тæ сæ кусти къулумпидзийнæд-
тæмæ аллихузон рæуæнттæ 
радавунцæ æма сумах ба, сæ 
фæливддзийнæдтæ син лæ-
дæргæй, уæддæр сæ хæццæ 
исарази уотæ. Уотемæй ба етæ 
нæ, фал мах гъæуама æвæрæн 
домæнтæ. Уæхæн цæстдар-
ди хæццæ гъуддæгутæ кенæ 
æгирид нæ фæррæстмæ уод-
зæнæнцæ, кенæ ба хъæбæр 
зинтæй. Æма уобæл  
мах неци хузи арази 
уæн. Æма куд уæн 
арази?

НЕ ‘МЗÆНХОН – 
«КУРЧАТОВИ 
ИНСТИТУТ»-И 
ДИРЕКТОР

Уæрæсей Хецауади Сæр-
дар Михаил МИШУСТИНИ 
бардзурдмæ гæсгæ, Иристо-
нæй рацæуæг ХЪАМБОЛТИ 
Марати исфедар кодтонцæ 
Национ æртасæн центр «Кур-
чатови институт»-и директо-
рæй.

Цалдæр анзей дæргъи 
Хъамболи-фурт амунд инсти-
тути ахæста вице-президенти 
бунат. 2006 анзæй фæстæмæ 
куста Наукæ æма инновацити 
федералон агентади разамо-
нæги хуæдæййевæгæй, 2010-
2014 æнзти ба – Уæрæсей 
ахурадæ æма науки министри 
хуæдæййевæгæй. 2015 анзи 
Хъамболти Марати бахастон-
цæ æнæнгъæлæги уавæртæй 
багъæуай кæнуни  æма сæ 
еуварс кæнуни, уæдта зин-
гисервæзтон æдасдзийнади 
фадуæттæ аразуни фæдбæл 
хецауадон къамиси иуонгти 
номхигъдмæ. Уомæй уæлдай, 
не ‘мзæнхон лæудтæй атомон 
энергий унаффæйади æма ин 
лицензи дæттуни фæдбæл 
федералон къамиси сæргъи. 
Хъамболи-фуртмæ ес Уæ-
рæсей паддзахадон служ-
бæй уæлдæр, 1-аг къæпхæни 
æцæг паддзахадон унаффæ-
гæнæги цин.

Нæ номдзуд æмзæнхон, зингæ æфсæд-Нæ номдзуд æмзæнхон, зингæ æфсæд-
дон æма æхсæнадон архайæг Гацолати дон æма æхсæнадон архайæг Гацолати 
Аслæмурзи фурт Виктори райгурдбæл Аслæмурзи фурт Виктори райгурдбæл 
10 сентябри исæнхæст æй фондз æма 10 сентябри исæнхæст æй фондз æма 
фондзинсæй анзи (1916–1994).фондзинсæй анзи (1916–1994).
Уой  номерæнæн æрмæг абони мухур Уой  номерæнæн æрмæг абони мухур 
кæнæн 4-5-аг фæрстæбæл.кæнæн 4-5-аг фæрстæбæл.

Ё КАРНЁ – НАМУСГИН,Ё КАРНЁ – НАМУСГИН,
Ё КАДЁ Ё КАДЁ – – ЁНОСОН!..ЁНОСОН!..



ÄÈÃÎÐ¨22 №33. 2021 àíç. 
18 сентябрь - рухёни мёйё 

Нæ республикон хецаудзийнади ‘рди-
гæй еудадзугон цæстдард цæуй эпиде-
миологон уавæрмæ, уæдта коронави-
руси пандемий нихмæ мадзæлттæ куд 
æнхæстгонд цæунцæ, æма ма æнæмæнгæ 
ци исаразун гъæуй, уомæ. Цæгат Иристо-
ни Сæргълæууæги ихæстæ рæстæгмæ 
æнхæстгæнæг Сергей МЕНЯЙЛО æрæги 
министрадти æма ведомствити, уæдта 
муниципалон оргæнти разамонгути хæц-
цæ ци аппаратон æмбурд исаразта, уоми 
бæлвурд дзубанди бабæй цудæй еугур еци 
фарстати туххæй. «Роспотребнадзор»-и 
разамонæг Тибилти Алан куд фегъосун 
кодта, уотемæй  фæстаг æртæ къуæрей 
дæргъи эпидемиологон уавæр еуцæйдæр-
бæрцæдæр хуæздæрæрдæмæ раййивта:

– Зæгъæн, евгъуд къуæрей дæргъи меди-
цинон тести фæрци коронавирусæй ци сæй-
гитæ рабæрæг кодтан, уони нимæдзæ, уой 
размæ къуæрей хæццæ рабаргæй, рауадæй 
17 проценти минкъийдæр. Уой хæццæ, сæйгæ-
дæнтти ке исæвардтонцæ, еци адæми нимæд-
зæ дæр 4,3 проценти фæмминкъийдæр æй.
Нури эпидемиологон уавæр æма ковид-госпи-
тæлти архайди туххæй дзоргæй, Сергей Ме-
няйло профилон ведомствæ æма медицинон 
косæндæнтти разамонгути æргом раздахта, 
тауæггурæй ефтонгдзийнадæ цæйбæрцæбæл 
æнаййеп æй, уомæ.

– Еугур ковид-госпитæлти дæр медици-
нон тауæггурæ гъæуама уа, гъæугæ цæйбæр-
цæ кæнуй, уомæй фулдæр. Уой хæццæ ба нæ 
æвæстеуатæй аразун гъæуй еугур мадзæлттæ 
дæр, цæмæй еци гъуддаги еске дæлбарæ ма 
уæн. Уомæн еугур фадуæттæ дæр гъæуама 
исмадзал кæнæн. Уомæ гæсгæ ба æнæбуна-
ти рæуæнттæн бунат ма уа. Е куд æй, уотæ 
ку ракæнунцæ, гъома, тауæггурæ ласуни куст 
кæмæн байхæс кæнæн, уæхæн шофертæ, дан, 
нæ бон иссерун нæй. Етæ фæливд дзубандитæ 
‘нцæ, уомæн æма куд рабæрæг æй, уотемæй 
медицинон тауæггурæ ласунæн бæзгæ хуæд-
толгитæ дæр, уæдта еугур гъæугæ гæгъæдитæ 
дæр кæмæ ес нæ республики, уæхæн шоферти 
бæрцæ хъæртуй фондзсæдемæ. Уомæ гæсгæ 
ба рартасун гъæуй,  тауæггурæ ласуни æма 

иннæ кустити еугур равгитæ æма гæнæнтæ 
дæр.

Сергей Меняйло æнæнездзийна-
дæ гъæуайкæнуйнади министрадæ æма 
«Роспотребнадзор»-и разамонгутæн байхæс 
кодта, цæмæй идарддæр дæр лæмбунæг 
цæстдард уа, бонæй-бонмæ коронавирусæй 
сæйгити нимæдзæ куд æййевгæ цæуй, уомæ. 
Уой хæццæ, æ дзубандимæ гæсгæ, республики 
эпидемиологон уавæр идарддæр дæр хуæздæ-
рæрдæмæ ку æййева, уæд рагагъоммæ рагъу-
ди кæнун гъæуй медицинон косæндæнттæ нæ-
уæгæй пъланон кусти фæткæмæ раййевунбæл.

Уомæй уæлдай, республики разамонæг 
профилон ведомствити бæрнон косгутæн бай-
хæс кодта, цæмæй гъæугæ æргом æздахонцæ 
адæми диспансеризаций фарстамæ дæр.  Куд 
загъта, уотемæй, аци къуæрей идæрддзæф 
гъæути дæр гъæуама райдайуонцæ диспансе-
ризаций мадзæлттæ.

– Гъæугæ фадуæттæ исаразун гъæуй, 
цæмæй медицинон косгутæ фæххæстæгдæр 
уонцæ адæммæ, – загъта Сергей Меняйло. 
–  Æма цæмæй поликлиникитæ æма сæйгæ-
дæнтти агъазгъæуагæ адæм берæгæйттæй 
ради ма лæууонцæ, уой туххæй медицинон кос-
гутæ гъæуама рабалци кæнонцæ идæрддзæф 
гъæутæ æма æндæр цæрæн рауæнтæмæ. Ре-
спублики Оперативон штаби радон æмбурдмæ 
бацæттæ кæнетæ бæлвурд игъосункæнуйнаг, 
районтæмæ цæунæн цал бригади иснисан код-
тайтæ, циуавæр графикмæ гæсгæ косдзæнæн-
цæ æма æндæр уæхæн мадзæлтти туххæй. 
Еци  къуари сконди гъæуама косонцæ социалон 
службити минæвæрттæ дæр.

* * *
Нæ республики эпидемиологон уавæр 

æма коронавируси нихмæ циуавæр мадзæлттæ 
арæзт цæуй æма ма цæудзæнæй, уой фæдбæл 
дзубанди цудæй Хецауади æмбурди, æ Сæрда-
ри ихæстæ рæстæгмæ æнхæстгæнæг Тускъати
Тайморази разамундæй.

Куд си фегъосун кодтонцæ, уотемæй 
тагъд агъази республикон клиникон сæйгæдо-
ни архайунцæ тауæггурæ дæттуни нæуæг уа-
гæвæрд фæххуæздæр кæнунбæл. Æнæнезд-
зийнадæ гъæуайкæнуйнади министри ихæстæ 

рæстæгмæ æнхæстгæнæг Тебиати Сослани 
дзубандимæ гæсгæ, еци-еу рæстæг Республи-
кон клиникон сæйгæдони æвæрунцæ тауæггу-
ри дууæ уæлæнхасæн бæрцуати. Ведомстви 
цæттæ кæнунцæ «Ростехнадзор»-æн гъæугæ 
гæгъæдитæ. Тускъати Таймораз байхæс код-
та æнæнездзийнадæ гъæуайкæнуйнади ми-
нистрадæн, цæмæй медицинон организацити 
кустмæ алкæддæр сæ цæстæ даронцæ, бæрæг 
сæ кæнонцæ. Медицинон тауæггурæ ласунæн 
ба гъæуама бацæттæ кæнонцæ гъæугæ транс-
порт, цæйбæрцæ гъæуй, уойбæрцæй. Уой 
фæдбæл Тускъай-фурт загъта:

– Министрадæ гъæуама Промышленность 
æма транспорти ведомстви хæццæ бакосонцæ 
æвæстеуатæй медицинон тауæггурæ ласунæн 
транспорт балхæнуни гъуддагбæл. Гъæуама 
аци фарстай  уæн хуæдбарæ. Хуæдтолгити 
хецæуттæй корæги-коргæй нæ бон ахедгæ хузи 
косун нæй, е баст æй тæссагдзийнади хæццæ. 
Аци рауæн ба тæссагдзийнадæн гъæуама бу-
нат ма уа.  Уомæй уæлдай ма  Тускъай-фурт 
бафæдзахста, цæмæй Республикон бауæри 
æма венерологон диспансери хуæцгæнезæй 
сæйгитæн уæлæнхасæн бунæттæ искæнуни 
фарстамæ лæмбунæг æркæсонцæ. Æ дзубан-
димæ гæсгæ, уоми 250 бунати æнцæ агъазиау 
агъаз, æма гъæуама цубур рæстæгмæ байгон 
уонцæ. * * *

Нæ республики Сæргълæууæги æма Хеца-
уади пресс-службæй нин куд фегъосун кодтон-
цæ, уотемæй Сергей Меняйлойи фæдзæхстмæ 
гæсгæ тагъд агъази Республикон клиникон 
сæйгæдони тауæггури системæ раййевунæн 
радех кодтонцæ 113 миллион æма 245, 3 мин 
соми. 

Æнæнездзийнадæ гъæуайкæнуйнади ми-
нистри ихæстæ рæстæгмæ æнхæстгæнæг Те-
биати Сослани загъдмæ гæсгæ тауæггури си-
стемæ æнхæстæй æййевдзæнæнцæ бæлвурд 
домæнтæмæ гæсгæ æма аци анзи октябри кæ-
ронмæ гъæуама исцæттæ уа.

Куститæмæ цæстдард уодзæнæй «Ростех-
надзор» æма «Росздравнадзор» -и  экспертти 
‘рдигæй. Республикон клиникон сæйгæдони ма 
ку зæгъæн, тауæггурæн æвæрунцæ дууæ уæ-
лæнхасæн бæрцуати.

Зундгонд æхсæнадон архайæг, ахургонд æма публицист, запаси болкъон Хъиргъути Хадзирæти фурт Анзорбæл 19 сентябри æнхæст кæнуй Зундгонд æхсæнадон архайæг, ахургонд æма публицист, запаси болкъон Хъиргъути Хадзирæти фурт Анзорбæл 19 сентябри æнхæст кæнуй 
фондз æма цуппаринсæй анзи.фондз æма цуппаринсæй анзи.

Индий фарни лæг Рабиндранат ТАГОР (1861-1941) уотæ финста: «Мæ 
цæсти кадгин æй, уотид бакастæй нæ, фал уоди арфиаг менеугу-

тæй æхе хуæрзгæнæгæй ка равдесуй, адæмæн фарнæхæссæг ка исуй, 
уæхæн федауцæдзийнадæ!..»

 «УÆРÆСЕЙАГ 
БИЙНОНТÆН – 
ЦÆРÆНУÆТТÆ»

Цæгат Иристони æ тухи бацу-
дæй программæ «Уæрæсейаг бийнон-
тæн – цæрæнуæттæ». Арæзтадæ 
æма архитектури министради спе-
циалисттæ куд игъосун кæнунцæ, 
уотемæй программи архайгутæ сæ-
хецæн фатертæ ‘взардзæнæнцæ сæ 
равналæнтæмæ гæсгæ.

«Аразæги исбæрæг кодтан, æма 
куститæмæ бавналдта, фатертæ куд æма 
кæми уодзæнæнцæ, е бæрæг æй. Сæ 
равналæнтæ æма фадуæттæмæ гæсгæ 
адæм æвзардзæнæнцæ цæрæн бунæттæ. 
Нур дæр ма программи архайгути 
æмбурд кæнæн, сæ бон æй курдиæттæ 
бунæттон хеунаффæйади администраций 
цæрæнуæтти хайадæмæ, æнхæстгæнæг  
хецауади конд сæрмагонд къамистæмæ 
бадæттун», – зæгъуй министради пресс-
служби разамонæг Янæ Войтова.

Цæгат Иристони разамонæг 
Сергей Меняйлойи хъæппæресæй 
фæззиндтæй программæ, уой фæрци 
адæм райсдзæнæнцæ цæттæ фатертæ. 
Сæ аргъ базаради аргъæй уодзæнæй 
минкъийдæр. Ке бафæндæуа, уонæн 
сæ бон æй курдиæттæ къамистæмæ, 
бунæттон  хеунаффæйади цæрæнуæтти 
хайæдтæмæ бадæттун. Министради 
син алли фæззелæнтæ амонунцæ, 
æдеугурæй программи фæлгæти 
фатертæ исараздзæнæнцæ 84000 
квадратон метри. Араздзæнæнцæ сæ 
къæпхæнгай, арæзт фиццаг хæдзæртти 
дуæрттæ байгон уодзæнæнцæ 2022 анзи.

СКЪОЛАДЗАУТИ 
ХУÆЛЦИ ТУХХÆЙ

Цæгат Иристони Сæргълæууæги 
ихæстæ рæстæгмæ æнхæстгæнæг 
Сергей Меняйлойи бардзурмæ гæсгæ 
райдайæн кълæсти ахурдзаутæ æма 
цубуркъох бийнонти ‘хсæн цæрæг 
сувæллæнттæн тæвдæ хуайраги 
аргъ 72 сомей уæнгæ исæмхузон 
кодтонцæ.

Раздæр 1-4-аг кълæсти ахурдзаути 
хуæруйнаги аргъ адтæй 58 соми, 
республики аллихузон районти льготон 
къуæрттæ ба истонцæ 20-58 сомей аргъ 
хуайраг.

Нæ республики бюджет тæвдæ 
хуæруйнагæй цубуркъох бийнонти ‘хсæн 
цæрæг сувæллæнтти бафсадунæн 
уæлæнхасæн радех кодта 36,4 миллион 
соми (амунд къуармæ хаунцæ 5-11-аг 
кълæсти 9837 ахурдзауи).

Феппайуйнаг: нæ республики 1-4-
аг кълæсти еугур ахурдзаутæн бонæ еу 
хатт тæвдæ хуæруйнаг раттунцæ. Аци 
гъуддагæн Цæгат Иристон федералон 
центрæй райста 256,8 миллион сомей 
бæрцæ субсиди. Аци анз 40831 
цæгатиристойнаг скъоладзауемæн 
хуæруйнаг ратдзæнæнцæ.

Цæгат Иристони Ахурадæ æма 
науки министрадæ анзи кæронмæ 
еугур паддзахадон æма муниципалон 
еумæйагахурадон косæндæнттæн ке 
бацæттæ кодта, хуайраги еци 10-бонон 
еумæйаг номхигъдмæ хаунцæ айдагъ 
тæвдæ хуæруйнаг нæ, фал рæзæ, 
гагарæзæ, æхсирæй конд хуæруйнаг æма 
халсартæй конд салæттæ дæр.

ÆНТÆСТГИН АРХАЙДÆН РАВГИТÆ
ГЪÆУАМА НÆХЕМÆ УОНЦÆ ÆНХÆСТÆЙ

ЗОНУЙНАГ

ОФИЦИАЛОН ÆГЪДАУÆЙ НÆ АБОНИ ЦАРДИУАГИ АХСГИАГ ФАРСТАТИ ТУХХÆЙ

Æрæги нæ республики косæг  балций адтæй паддза-
хадон корпораци «Цæрæнбунатон-коммуналон хæдза-
радæ райарæзтæн агъазади Фонд»-и разамонгути де-
легаци: Цæстæдарæг совети сæрдар Сергей Степашин, 
генералон директор Константин Цицин, æ хуæдæййевæг 
Тамирлан Аджиев. Цæгат Иристони Сæргълæууæги ихæ-

стæ рæстæгмæ æнхæстгæнæг Сергей Меняйло, Хецау-
ади иуонгти æма профилон ведомствити разамонгути 
хæццæ фембæлдтити рæстæг æрдзубанди кодтонцæ 
аци къабази берæ аллихузон фарстати фæдбæл, исараз-
тонцæ бадзурдтæ æмгустади туххæй.

Хузи: Сергей МЕНЯЙЛО æма Сергей СТЕПАШИН.

 Ахсгиаг социалон объекттæ 
афойнадæбæл ку нæ исцæт-
тæ уонцæ, уæд дзуапдæттæг 
ба гъæуама республикæ уа? 
– профилон министради раз-

амунди æрфарста Сергей Меняйло.
Уæхæн уавæрæн идарддæр бух-

сæн нæбал ес. Уæхæн хатдзæг ис-
кæнгæй, республики разамонæг ведом-
ствити бæрнон косгутæн байхæс кодта, 
цæмæй æ хæццæ фембæлдмæ æрба-
хононцæ еугур подрядон организацити 
минæвæртти дæр. Уой хæццæ, рагагъ-
оммæ æркæсун гъæуй, бадзурдти уагæ-
вæрдтæ афойнадæбæл ка нæ æнхæст 
кæнуй, етæ гъæуама ци хузи æфхуæрд 
æрцæуонцæ, еци мадзæлтти номхигъд.

– Фагæ ‘й æбæрнон подрядчиктæн 
бухсунæн, – федарæй загъта Сергей 
Меняйло, – уонæй, уæдта сумахæй дæр 
еуæй-еуетæ æгæр уæлæнгай цæстин-
гас даретæ федералон центри размæ, 
республикæ æхемæ ци ихæстæ есуй, 
уони ахедгæ хузи æнхæст кæнунмæ. 
Кæд подрячикæн æнæ  райвазæ-байва-
зæ кæнгæй косун æ бон нæй, уæд ин æ 
бæсти  байагордзинан æндæр компани-
тæ.

Ахсгиаг социалон объекттæ ара-
зуни фарстати фæдбæл фæстæдæр 

дзубанди цудæй республики Хецауади 
æмбурди дæр. Уоми Хецауади Сæрда-
ри ихæстæ рæстæгмæ æнхæстгæнæг 
Тускъати Таймораз дæр еума хатт кар-
зæй бафæдзахста профилон ведом-
ствити разамонгутæн, цæмæй аразæг 
компанити хæццæ рахастдзийнæдтæ 
уонцæ карз, куд гъæуй, уотæ косун си 
ке нæ фæндуй, уони хæццæ сауæнгæ 
бадзурдтæ фехалун.

Уомæн æма, национ проекттæ æн-
хæст кæнуни гъуддаги республикæ æхе-
мæ ци ихæстæ райста, уони æнхæст 
кæнуни берæ æнтæсуй, цæмæйдæрти 
ба иннæ регионтæй фулдæр, уæддæр 
ма нæхъæртондзийнæдтæ дæр ес. 
Зæгъæн, республики рæвдауæндæнт-
ти арæзтадæ къулумпитæ æййафуй. 
Цæй фудæй е дæр бæлвурд  æй, уомæ 
гæсгæ еци хъоргæнæг фарстатæ еувар-
сгонд æрцæуонцæ æнæ дзебæлæй.

Æмбурди куд фегъосун кодтонцæ, 
уотемæй æртæ рæвдауæндони ара-
зунцæ Гизæли, Дæллаг Санибай æма 
поселок Нæуæги. Горæтгæрон райони 
бунæттон хеунаффæйади администра-
ций сæргълæууæг Есиати Руслан куд 
фегъосун кодта, уотемæй объектти 
фагæ нæ адтæй сесамайгутæ, кусти-
тæ уой туххæй фæстегæй байзадæн-

цæ. Мадта Мæздæги райони Хъизлари  
гъæуи рæвдауæндонæ аразунæн ба 
барæ æрæгиау равардтонцæ, æма уой 
туххæй фæкъкъулумпи ‘й.

***
Ахсгиаг арæзтадон объекттæ ни-

сангонд æмгъудтæмæ гæсгæ кæмæн 
не ‘нтæсунцæ, еци кустуæтти разамон-
гутæй амæй фæстæмæ карз дзуапп 
агурд ке цæудзæнæй, уобæл бундорон 
дзубанди цудæй, æрæги нæ республики 
Хецауади Сæрдари ихæстæ рæстæгмæ 
æнхæстгæнæг Тускъати Таймораз ци 
фембæлд исаразта, уоми.

Тускъай-фурт син фегъосун кодта 
республики разамонæг Сергей Меняй-
лойи фæдзæхст: æмгъудтæмæ гæсгæ 
объекттæ ка нæ аразуй, еци организа-
цити хæццæ бадзурдтæ гъæуй феха-
лун. Уомæй уæлдай ма аразгути размæ 
исæвардта ахсгиаг домæн, фæззæги 
бони рахастдзийнадæ ку раййева, уæд 
е куститæбæл фæззиндзæнæй, ахед-
гæ мадзæлттæй гъæуй испайда кæнун. 
Бундорон арæзтади управлений раз-
амундæн байхæс кодта, цæмæй  исбæ-
рæг кæнонцæ, арæзтадæмæ ка нæма 
бавналдта, еци организацити. Гъæуама 
сæ хæццæ бадзурдтæ фехалонцæ.

Аразæг кустуæтти разамонгутæ куд 
радзурдтонцæ, уотемæй тагъд Хумæл-
лæг æма Олгинскийи гъæути культури 
артдзæстити рахецæн уодзæнæнцæ 
цалцæггæнæн-аразæн гъуддæгутæ. 
Объекттæ цæттæй ратдзæнæнцæ аци 
анз октябри мæйи. Дзæуæгигъæуи 11-
аг скъолай цалцæггæнæн гъæугæ про-
ектон-хæрзти гæгъæдитæ исцæттæ 
‘нцæ, сентябри кæрони тагъд агъази 
Республикон клиникон сæйгæдони ин-
фекцион незтæ дзæбæхгæнæн хайади 
бæстихаййи экспертизæ цæттæ уодзæ-
нæй. Уотæ – спортивон объектти гæгъ-
æдитæ дæр.

Арæзтадон куститæ ци тухстдзий-
нæдтæ къулумитæ кæнунцæ, уони 
фæдбæл  дзубандитæмæ байгъосгæй, 
Тускъати Таймораз баханхæ кодта уой, 
æма уонæн сæ фиццагидæр хъоргæ-
нæг æй, косæг тухæ ке нæ фагæ кæнуй, 
е. Никкидæр ма еу хатт фарста уотæ 
исæвардта, цæмæй хъоргæнæг нæхъ-
æртондзийнæдтæ афойнадæбæл еу-
варсгонд цæуонцæ æма национ национ 
проекттæ æнхæст кæнуни къулумпитæ 
ма уа, еугур куститæ дæр æнхæстгонд 
цæуонцæ гъæугæ кустадон фæткæмæ 
гæсгæ.  

А

–

1

Ирæфи райони Къуссуй гъæуи цæргути æма ма никкидæр 200 фæлхасгæ-
нæги хæдзæрттæмæ электрон тухæ бауадзуни фадуат фæззиндтæй. 
«Цæгкавказэнерго»-йи филиали косгутæ 1800 метри бæрзæндæн хонхи 
зин уавæрти исаразтонцæ æртæ километрей дæргъæн уæлдæфон элек-
трон линитæ, исæвардтонцæ дууæ трансформаторон дæлстанци.

Географион наукити доктор, профессор Беруати Мацкой фурт Бариси райгурдбæл 21 сентябри æнхæст кæнуй фондз æма цуппаринсæй анзи Географион наукити доктор, профессор Беруати Мацкой фурт Бариси райгурдбæл 21 сентябри æнхæст кæнуй фондз æма цуппаринсæй анзи 
(1936-2020).(1936-2020).

ЗУНДГИН ЗАГЪД ФАТ ÆЙ!..
Еууæхæни, дан, пъири-

стæф æхе ‘ртадта мали. 
Накæ кæнун нæ зудта æма 
нихъулун байдæдта. Еци 
рæстæг уобæлти æрбацу-
дæй мæгур лæг, æма, уавæр 
ралæдæргæй, æхе багæл-
ста малмæ пъиристæфи до-
нæй исласта.

Пъиристæф ку æрæ-
скъидтæй æма æ кеми ку 
‘рцудæй, уæд фæрсуй мæгур 
лæги:

– Ка дæ, зæгъай мин æй.
– Хумæтæги мæгур лæг дæн, – дзуапп ин равардта 

æ ервæзунгæнæг.
– Нæ, нæ, зæгъæ мин дæ ном, æз ба дæ лæвæртти 

буни фæккæнон! – дзоруй имæ пъиристæф.
– Неци мæ гъæуй, цæй лæвæрттæ мин кæнис: лæг 

исавдæй æма ‘й фæййервæзун кодтон... Уой туххæй цæй 
лæвар гъæуй?

– Æз ка дæн, уой нæ зонис, æвæдзи? Æз пъиристæф 
дæн!

– Ус!.. Сабур уо, дæ мæрдти хатирæй!.. Макæмæн 
æй исгъæр кæнæ, æз дæ фæййервзун кодтон, уой: адæм 
мæ бахуæрдзæнæнцæ.

***
Нæ рагфидтæлтæ хумæтæги нæ зæгъиуонцæ: «Фуд-

зæрдæ лæг ку рамæлуй, адæмæн хуарздзийнадæ уæд ба-
кæнуй!..» Неке рамæлунмæ бæллæн, фал уæддæр алли 
доги дæр адæмæн гъезæмæрттæ ‘взарун кодтонцæ, фуд 
ракæнунæй æхе ка дессаг кодта, уæхæнттæ. Уæлдайдæр 
ба хецаудзийнади ести зингæ бунат æрахæсгæй, ести 
мулкитæй фегæр уогæй. Æма абони ба уотæ нæй? Еугу-
радæмон есбонадæбæл еци æдзæсгонæй ка фæххæлæф 
кодта æма сæ фурбонгиндзийнади сæнттадæй дзилли 
ка мæстмарæн кæнуй, еци цæстфæлдахгути куд исхо-
нæн ес? Фуддæрæй фуддæртæ – æндæр куд! Уогæ син 
мах илгъдзийнадæ  саскъи фæххуæсти хузæн дæр нæй. 
Е нæ, фал ни сæхуæдтæ илгъ кæнунцæ – цæстисиндзæ 
син ан... Уонæн дæр æма се ‘нæнвæрсон  цæуæтæн дæр. 
Баруагæс уи уæд, еске си ести бæлахи ку бахауй, уæд ин 
адæми ‘рдигæй тæрегъæдгæнæг нæ разиннуй, уæдта нæ 
разиндзæнæй...

 АНАХАРСИС, рагонскифаг 
курухон лæг: «Ци нæ гъæуй, уо-
нæбæл хæрзтæ ку кæнай, уæд 
дин, æнæмæнгæ ци гъæуй, уо-
нæбæл хæрзтæ кæнуни фадуат 
нæбал уодзæнæй...»

Аци загъд цæйбæрцæбæл 
раст æй, уомæн берæ дæнцитæ 
æрхæссæн ес нæ абони цардæй 

дæр. Зæгъæн, «Роскосмос»-и нури разамонæг Дмитрий 
Рогозин, æхецæй хъæбæр боз уогæй, рахабар кæнуй, 
космосмæ æгириддæр ка неци барæ даруй, уæхæн 
гъуддæгутæбæл цæйбæрцæбæл берæ æхцатæ харз 
кæнунцæ. Уотемæй ба нæ паддзахадæн хъæбæр ах-
сгиаг къабази гъæугæ хузи райрæзтæн фæрæзнитæ 
нæ фагæ кæнуй, космоси ци орбиталон станцæ косуй, е 
«мæнæ-мæнæ» кæнуй æ фур æдзæллагæй.

Станислав Ежи ЛЕЦ (1909 
–1966) польшæйаг финсæг: 
«Еудадзуг «Размæ!.. Размæ!..», 
зæгъгæ, игъосæн, фал цирдæмæ 
тъæбæртт кæнæн, уой ба нæ зо-
нæн...»

Мæнæ нур дæр бабæй æвзур-
стити размæ еци «размæ – разми-
ти» фæдесгъæртæ кæцирдигæй ба 

нæ райгъусунцæ. Мæ рохсаггаг фидæ, хумæтæг зæн-
хикустгæнæг, кæддæр телевизори политикти дзубанди-
тæмæ берæ фегъосгæй, æрæгиау ба загъта: «Дзоргæ 
бæргæ рæсугъд кæнунцæ, фал си еуемæй дæр нæ 
фегъустон, аци анз таунмæ гъавунцæ æви нæ...» Хабар 
уалдзигон – будуйрон кустити размæ адтæй.

Лев ТОЛСТОЙ (1828-1910), 
номдзуд уруссаг финсæг: 
«Адæймагмæ хуарз цæстæй ку 
нæ кæсай, уæд царди дæ ахсги-
агдæр ихæс не ‘нхæст кæнис...»

Бæргæ, аци зундгин фæд-
зæхст ку багъаридæ, абони хумæ-
тæг адæймаги хузæнон цардиуагæ 
кæмæн аразгæ ‘й, уонæмæ. Фал 
кунæг!.. Куд фæззæгъунцæ, æфсес адæймаг, æстонгæй 
ка гъезæмарæ кæнуй, уой некæд балæдæрдзæнæй. Гъе 
уомæ гæсгæ «уæрæсейаг капитализм» ке фæрци нæмæ 
иситинг æй, уонæн сæ еугур сагъæстæ дæр æнцæ сæхе  
фулдæрдзийнадæбæл...

  АДÆМИ ЦÆСТÆ УИНАГÆДÆР ÆЙ!..

КУД АРГЪ КЁНУНЦЁ АДЁМ ХЕЦАУДЗИЙНАДИ ХЪЁППЁРЕСТЁН?
Уæхæн фарста æхсæнадон цæстингас бæлвурдгæнæг Еугур уæрæсеуон центри æртасгутæ 
равардтонцæ нæ бæсти алли рауæн цæргутæмæ (1200 адæймагемæ). Дзубанди ба цудæй, 
хецаудзийнадæ фæстаг рæстæг ци унаффитæ рахаста, уонæй дæсей фæдбæл. Æма етæ ци 
дзуæппитæ равардтонцæ, етæ еумæйагæй рауадæнцæ мæнæ ауæхæн (проценттæй нимайгæй).

           бæлвурдæй – аразийæй              бæлвурдæй – идæнцойнæй
90 Пенсиесгутæн еурæстагон бафист (10 мин соми)                                  4
89 Адæммæ профæркасти райрæзт                                                             4
89 Се ‘нæнездзийнадæмæ гæсгæ сæ гæнæнтæ арæнгонд кæмæн
       æнцæ, еци адæмæн кусти равгитæ аразун                                           2
87 Ахургæнæндæнтти æма медицинон косæндæнтти нуриккон
      косæнгæрзтæ æма технологитæ федаркæнуйнадæ                              4
86 Сабийтæ (сауæнгæ сæ 16-17 – анзиккон кари уæнгæ) ци бийнонти ес,
       уонæн агъаз кæнуни фæткæвæрд аразун                                              3
82 Инженерон хуæрзцæттæ кадртæ цæттæ кæнунæн
       фадуæттæ аразун                                                                                     6
80 «Уæрæсей почти» архайд гъæути фæххуæздæр кæнун,
       фæззиндзæнæй си равгитæ хуастæ балхæнунæн, паддзахадон
        сервистæмæ бацæунæн                                                                          7
79 Социалон феддонтæ банкти хевæндæй исфинсунæй гъæуай кæнун   5
78 Сибири сахартæ аразун æма си косæн бунæттæ искæнун                   6
73 Æфсæддонтæн æма иннетæн еурæстагон бафист (15 мин соми)       8

                 

РÆУÆНТТÆ АГОРУНИ БÆСТИ 
КОСУН ГЪÆУЙ!..

ТУСКЪАТИТУСКЪАТИ Таймораз æрæги Æрæдони райони гъæу Красногори Таймораз æрæги Æрæдони райони гъæу Красногори
цитгин уавæри байгон кодта сувæллæнтти рæвдауæндоницитгин уавæри байгон кодта сувæллæнтти рæвдауæндони
уæлæнхасæн азгъунст.уæлæнхасæн азгъунст.

Фидибæсти сæрбæлтау ГАЦОЛАТИ Виктор берæ хуарздзийнæдтæй ке фе-
скъуæлхтæй, уой туххæй ин арфæ кæнгæй, 1977 анзи ССР Цæдеси Фестæг 

æфсæдти Сæйраг командæгæнæг, æфсади инæлар И.Г. ПАВЛОВСКИЙ финста: 
«Берæ æнзти дæргъи Советон Æфсади рæнгъити æнæзæрдихудтæй службæ 

кæнгæй, инæлар-лейтенант Гацолай-фурт æхе равдиста фæлтæрдгин,

ЦЁРГЁСТИ БЁРЗОНДДЁР ТЁХЁНТЁЙЦЁРГЁСТИ БЁРЗОНДДЁР ТЁХЁНТЁЙ
УЁЛИАУДЁР ИССЁЙ ЁМА ЁЙ Ё  КАДЁ!..УЁЛИАУДЁР ИССЁЙ ЁМА ЁЙ Ё  КАДЁ!..

Мæ зæрди бæргæ рагæй адтæй 
нæ намусгин æмзæнхон Гацолати Ас-
лæмурзи фурт Виктори цардвæндаги 
туххæй бæстон æрмæг ниффин-
сун, фал мæ нифс нæ хастон: уой 
хузæн разагъди адæймаги сорæт 
дзубандитæй исфæлгонц кæнун 
æнцон нæй. Гъе уотæ, æвæдзи, 
дзæвгарæ рæстæгути ма фæстæтæ-
рæ кодтайнæ, фал мæ мæ фæндæ 
исæнхæст кæнунмæ ратагъд кодта 
еу æнай-æнойти цау.

Цæветтонгæ, Ирæфи райони га-
зети редакций ку кустон, уæд мæмæ 
еу бон райæнхæсткоми уæди сæрдар 
Хъæдохти Валери фæдздзурдта 
æма мин уотæ зæгъуй: 

– Виктор нуртæккæ  æ фæллад 
Дзинагъай уадзуй, фембæлæ æ 
хæццæ æма ибæл ести ниффинсæ... 

Ци гæнæн ма мин адтæй – кæд 
мæ зæрдæ, ку зæгъун, уотæ æнхæст 
нæ дардтон мæхебæл, фал уæддæр 
ранæхстæр дæн Дигоргоммæ. 

«АДÆМИ РАЗИ ДÆ 
ЦÆСГОН КÆДЗОС 

КУД УА!..»
Уогæ дузæрдуг ба айдагъ 

мæхе «исарæхсдзæнæн нæ 
исарæхсдзæнæн»-мæ гæсгæ нæ 
кодтон, фал æй зудтон, инæлар-
лейтенант Гацолай-фурт устуйра-
ди бæрзæндтæмæ исхезгæй дæр, 
уойбæрцæбæл хуæдæфсармæ 
адæймагæй байзадæй, æма адæми 
хæццæ аллихузон хабæрттæ кæ-
нунмæ тулаваст уогæй, æхе туххæй 
еститæ радзорунмæ ба – бустæги 
мадзора. Мæхуæдæг æвдесæн 
уомæн дæр, æма хумæтæги зæн-
хикустгæнæг уа æви устур хецау 
уа, уомæй ин неци уæлдай адтæй, 
еугурей хæццæ дæр зудта зæрдиаг 
рахастдзийнæдтæ аразун, разин-
нидæ ин рæстæг алке хæццæ дæр 

кæрæдзей лæдæргæй зæрдиагæй 
фæдздзубандитæ кæнун. Е, гъай-
гъай, æхцæуæн лæгигъæдæ ’й. 
Фал махæн, журналисттæн ба, куд 
фæззæгъунцæ, гъезæмарæ – ести 
«сосæгдзийнæдтæ» ку базонай, 
уæд цæбæл финсдзæнæ.

Викторæн æ кæстæр æнсувæр 
Василий æрцардæй Дзинагъай – 
сæ райгурæн Нæуæггъæуæй раги 
уордæмæ ралигъдæнцæ. Æма 
Виктор кæд уоми нæ, уæд æндæр 
кæми гъæуама æрфусун кодтайдæ, 
хуæздæр фæлладуадзæн бунат ин 
гъæуама кæми адтайдæ…  

Виктор хæдзари нæ 
разиндтæй. Æ кæстæрти хæццæ 
кæсалгдзауæни адтæнцæ Ирæфи 
билгæрæнтти. Е ’ригон бæнттæй 
фæстæмæ ин уæхæн фадуат 
некæд фæцæй, æма нур æ фæллад 
уагъта еци рæстæг имисгæй. 
Райгурæн къуми рæсугъд æрдзи 
уиндæй æ зæрдæ байдзаг æй 
цийнæй. Фембалдан. Игъæлдзæг 
ке адтæй,  уомæй фæппайда кодтон 
æма базудтон берæ цæмæдессаг 
хабæрттæ æ тугъдон æма 
фæллойнадон царди туххæй. 

Фæснæли астæуккаг скъо-
лай 30-аг æнзти кæрони ка ахур 
кодта, еци фæсевæдæн сæ 
сæрæндæртæй еу адтæй Га-
цолати Виктор. Хъæбæр хуарз 
бæрæггæнæнти хæццæ дæс къла-
си каст фæууогæй, исфæндæ код-
та æ ахур идарддæр рахъæртун 
кæнун. Æ фидæ Аслæмурзæ æма 
æ мадæ Дзиллæ бæргæ лæдæрд-
тæнцæ уой, æма син сæ хæдзари 
зелæнти æнæ уомæй берæ зин-
дæр ке уодзæнæй, фал уой дæр 
лæдæрдтæнцæ, кæстæртæн æнæ 
исахур кæнгæй берæ зиндæр уод-
зæнæй сæ царди гъуддæгутæ æн-
тæстгинæй аразун æма исарази 
æнцæ сæ фурти хæццæ, бацийнæ 
кодтонцæ æ фæндæбæл.

Ниййергутæ уой фæдбæл 
Викторæн сауæнгæ кувд дæр ма 
искодтонцæ. Еци кувди финги 
уæлгъос бадæг хеуæнттæ æма 
синхæгтæ лæхъуæнæн кодтонцæ 
аллихузи фæдзæхститæ. Сæ еугу-
рей бæлвурдæй кæми багъуди код-
тайдæ, фал зæрди бæрæгдæр рау-
æни байзадæнцæ уæди кувдтитæн 
сæ сæйраг фæдзæхст: 

– Нæ гъæуи сæрмæ бæрзæндти 
тæхæг цæргæси хузæн дин куд 
æнтæса царди уолæнтæбæл накæ 
кæнун, адæймагбæл ци берæ 
ихæстæ æвæрд ес, уони æнхæст 
кæнун куд фæразай, нæ Райгурæн 
бæсти кадæ æма намусбæл дæхе 
фæрци арæзт кадæ æма намус 
æфтаун куд æнтæса, адæми рази 
дæ цæсгом кæдзос куд уа…

Æ УАРЗОНДÆР 
АХУРГÆНÆГ ИН АДТÆЙ 

МАЛИТИ ГЕУÆРГИ
Дуккаг сæумæ Виктор Дзинагъ-

ай ’рдæмæ ку фæрраст æй, уæд 
æй æ синхæгтæ æма хеуæнттæ 
рафæндараст кодтонцæ. Зудтонцæ, 
Викторæн еци бон райдæдта æ 
карни сæйраг над, фал æй цæмæй 
зудтонцæ, æ еци над куд радаргъ 
уодзæнæй, куд гургъахъ разиндзæ-
нæй, фал ибæл уæддæр лæгигъ-
æдгунæй, кадгинæй æма цитгинæй, 
еу иннемæй агъазиаудæр, уæхæн 
æнтæстдзийнæдти «сугъзæринт-
тæй» æ карнæ федауцæ кæнгæй кæ-
рæй-кæронмæ фæццæунмæ ке иса-
рæхсдзæнæй, уой. Уæд æхуæдæг 
дæр, æвæдзи, уобæл нæ сагъæс 
кодтайдæ. Уотæ имæ кастæй, ин-
ститути фæсте æрæздæхдзæнæй 
сæхемæ, æ уарзон Дигоргоммæ. 
Фал æцæгдзийнадæй ба æ хъисмæт 
æндæр хузи рауадæй.

…Еу кæддæр  Виктор æ фиди 
хæццæ адтæй Прохладныйи – ин-
сад фæлластонцæ уæледарæсбæл 
æййевунмæ. Уæд уоми æфсæн нади 
станций хуæнхаг биццеу фиццаг хатт 
фæууидта поезд. Цæмæдесæй имæ 
берæ фæккастæй, уæдта æ фиди 
бафарста: 

– Нур уой размæ ка скъæруй, 
еци æскъæрæг ка ’й?..

Æ фидæ ин ку балæдæрун код-
та, ци æма куд æй гъуддаг. Æвæдзи, 
гъе уæд хуæнхаг биццеуи зæрди 
исæвзурдæй поезд æскъæрæги 
дæсниадæ райсуни фæндæ. Æма 
уомæ гæсгæ бацудæй ахур кæнунмæ 
Дзæуæгигъæуи æфсæнвæндаги 
техникуммæ. Фал æ гъуддаг нæ 
фæррæстмæ ’й – кумæ гъавта, уор-
дæмæ ’й нæ райстонцæ, фал æй ба-
кодтонцæ цалцæггæнæн хайадæмæ. 

Е æ зæрдæмæ нæ фæццудæй, ниу-
уагъта си æ ахур æма иссæй Цæгат 
Иристони пединститути рабфаки 
æртиккаг къурси студент. Е адтæй 
1933 анзи, хуæлцæй дæр æма цар-
ди æнæмæнгæ гъæугæ гъуддæгу-
тæй нæхъæртон рæстæгути. Уогæ 
ци кодтайдæ, еугæр ахури надбæл 
æрлæудтæй, уæд цийфæнди зин-
тæн дæр бухсун гъудæй. Æма бух-
стæй, æхебæл нæ ауæрдгæй кодта 
æ ахури хабæрттæ, адтæй хъæбæр 
хуарз ахурдзау, уомæ гæсгæ ин сти-
пенди дæр фистонцæ фулдæр, иста 
50 соми (иннетæй 5 соми фулдæр). 
Цанæбæрæг адтæнцæ еци æхцатæ, 
кæд æма барди дзоли килограмм 
æхсæрдæс соми адтæй. Еузагъ-
дæй, цардиуаги фадуæттæй берæ 
зиндзийнæдтæ æвзурстонцæ еци 
рæстæги рабфаки студенттæ, фал 
Виктор кедæрти хузæн не ’стухстæй, 
æма еу анзмæ хъæбæр хуарз 
бæрæггæнæнти хæццæ каст фæцæй 
рабфак.

Цæгат Иристони педагогон 
институтмæ фæлварæнтæ дæтгæй 
Виктормæ æрхаудтæй, æ гъудий 
дæр ка нæ адтæй, уæхæн фарста 

дæр. Цæветтонгæ, фæлварæн къа-
миси иуонгтæй æй еу бафарста: 

– Скъолай ахури бæнттæй дæ 
зæрдæбæл ци бадардтай?.. 

Биццеу фæннифсгундæр æй 
æма ракодта берæ цæмæдессаг 
хабæрттæ. Æримиста æ фиццаг 
ахургæнæг, дигорон литератури 
бундорæвæрæг Малити Геуæргий 
дæр, е æ гъомбæлкæнуйнæгтæбæл 
куд зæрдиагæй, раст цума æхе бæ-
дæлттæ адтæнцæ, уотæ ауодудта, 
зонундзийнæдти дуйнемæ син над 
куд амудта, е ’мдзæвгитæ син куд 
кастæй, куд адæймаг æма куд гъом-
бæлгæнæг, уотæ ирæзгæ фæлтæри 
зæрдити цæйбæрцæбæл арф фæд 
ниууагъта.

– Куд поэт, – фæззæгъуй нур 
дæр Виктор, – уотæ Геуæргий Къо-
стай фæсте æз нимайун дуккагбæл.

Виктор арфиагæй æ зæрдæ-
бæл бадардта, Геуæргий фæндæмæ 
гæсгæ ’й гъæуи партион органи-
заций секретарь Сарахъати Тазе 
Гулæри скъолай нæуæгдзаути 
разамонæгæй куд исæвæрун кодта, 
уой. Уой размæ си нæдæр нæуæг-
дзаути, нæдæр фæскомцæдесон 

ГАЦОЛАТИГАЦОЛАТИ Виктор (галеуæрдигæй дуккаг) е ’мзæнхон æрдхуæрдтæ Виктор (галеуæрдигæй дуккаг) е ’мзæнхон æрдхуæрдтæ
ХОРТИТИХОРТИТИ Дзамболат,  Дзамболат, ХАЙМАНТИХАЙМАНТИ Гермæн æма е ’нсувæр Василийи хæццæ. Гермæн æма е ’нсувæр Василийи хæццæ.

ГАЦОЛАТИГАЦОЛАТИ Виктор æ хеуæнтти хæццæ: (фиццаг рæнгъи галеуæрдигæй рахесæрдæмæ)  Виктор æ хеуæнтти хæццæ: (фиццаг рæнгъи галеуæрдигæй рахесæрдæмæ) 
е ’нсувæр Æфсæддон, æ фидæ Аслæмурзæ, Виктор æхуæдæг, æ мадæ Дзиллæ; дуккаг е ’нсувæр Æфсæддон, æ фидæ Аслæмурзæ, Виктор æхуæдæг, æ мадæ Дзиллæ; дуккаг 
рæнгъи: е ’нсувæр Василий, æ шофер, æ цардæмбал Ларисæ, е ’нсувæр Владимир.рæнгъи: е ’нсувæр Василий, æ шофер, æ цардæмбал Ларисæ, е ’нсувæр Владимир.

АМИЛАХУАНТИ 
Хизир,
журналист

Номдзуд ахургонд æма нефтикустгæнæг, ССР Цæдеси Номдзуд ахургонд æма нефтикустгæнæг, ССР Цæдеси 
нефти промышленности министри хуæдæййевæгнефти промышленности министри хуæдæййевæг
ТÆКЪОТИТÆКЪОТИ Дзандар æма  Дзандар æма ГАЦОЛАТИГАЦОЛАТИ Виктор. Виктор.

 кустуарзагæ æма хъæппæресгин разамонæгæй. Фестæг æфсæдти центрон 
аппарати уæлдæфон æрбампурстæй гъæуай кæнуни æфсæдти разамонæ-
ги хуæдæййевæги бунат ахæсгæй, æмбал Гацолати В.А. æнтæстгинæй ар-
хайдта æфсæддон службæгæнгути тугъдон æгъдауæй цæттæ кæнунбæл 
æма зенитон-ракетон техникæ никки гъомусгиндæр кæнунбæл».

организаци адтæй, æма Вик-
тор нæ зудта, æ архайд цæмæй 
райдæдтайдæ, уой. Фал ин Тазе 
цæстуарзонæй фæййагъаз кодта.
Уой фæсте нæуæгдзаути æма фæ-
скомцæдеси организацити куст 
фæррæстмæ ’й, рапарахат си æй 
æригæнтти хъазауатон архайд, 
æнтæстæй син, хестæртæ си боз 
кæмæй адтæнцæ, уæхæн агъазиау  
пайдахæссæг гъуддæгутæ аразун.

ФИДИБÆСТИ СÆРБÆЛТАУ 
УОДУÆЛДАЙÆЙ ТОХ 

КОДТА
Скъолай ахур кæнгæй ци зо-

нундзийнæдтæ æма æхсæнадон 
кусти арæхстдзийнадæ райста, етæ 
ин хъæбæр фæййагъаз æнцæ æ 
идарддæри ахури дæр. Æма 1938 
анзи педагогон институти физикон-
математикон факультет æнтæст-
гинæй каст ку фæцæй, уæд æй 
хумæтæги нæ ниууагътонцæ уоми 
косунмæ. Куста ассистентæй, кастæй 
лекцитæ аналитикон геометрийæй, 
разамунд лæвардта хумæтæг мате-
матики сæрмагонд къурси практикон 
ахуртæн. Æнтæстæй ин æ наукон ар-
хайди дæр, 1940 анзи æнтæстгинæй 
равардта кандидатон минимуми 
фæлварæнтæ æма цæттæ код-
та диссертаци наукити кандидати 
ном райсуни туххæй. Разæнгардæй 
архайдта æхсæнадон царди дæр, 
адтæй фæскомцæдесон организаций 
раздзæуæг, математикон æхсæнади 
секретарь.

Еузагъдæй, Гацолати сахъигур-
дæн уæдиккон цард æ размæ æвард-
та дессаги аллихузон фадуæттæ 
æма гæнæнтæ, разæнгард æй кодта, 
мæнæ дин алцидæр æма си исарæх-
сæ испайда кæнунмæ. Æма уомæ 
дæр, еу иннемæй хиццагдæр, уæхæн 
агъазиау фæндтæ куд нæ адтайдæ, 
сæ исæнхæст кæнунбæл ба æвæл-
мæцгæй куд нæ архайдтайдæ…

Фал æ еугур зæрдрохсдзий-
нæдтæ еу бонбæл æрбасатар 
æнцæ, нæ адæми сабур цард еу 
бонбæл æрбайхалдæй… Райдæд-
та Устур Фидибæстон тугъд. Уо-
мæн æ тæккæ райдайæни бæнтти 
барвæндонæй рандæ ’й Сурх Æф-
сади рæнгъитæмæ. Рарвистонцæ 
’й Дзержинскийи номбæл артил-
лерион академимæ. Фал си берæ 
рæстæг нæ фæцæй. 1941 анзи ок-
тябри мæйи æй рарвистонцæ 21-аг 
сæрмагонд уæлдæфон артиллерион 
дивизионмæ. Уоми ’й исæвардтонцæ 
командири хуæдæййевæгæй техни-
кон фарстати фæдбæл.

Æнцон нæ адтæй æ еци кусти 
райдайæн, уомæй æгириддæр араз-

гæ ка нæ адтæй, уæхæн хабæрт-
ти фудæй си еуцæйбæрцæдæр 
къулумпидзийнæдтæ исæвзуридæ. 
Уогæ æнцондзийнæдтæ некæци 
кусти агурдта, ци уидæ, уонæмæ 
гæсгæ архайдта æ размæ æвæрд 
ихæстæ æнхæстæй æма гъæугæ 
хузи аразунбæл. Уотæ ами дæр – 
цубур рæстæгмæ ин бантæстæй 
уæхæн мадзæлттæ исаразун, кæци-
ти фæрци сæ дивизион тугъдон ар-
хæйдтити бацæуни размæ гъæугæ 
техникæй хуæрзефтонггонд уидæ. 
1941 анзи 15 октябри дивизиони 
æфсæддонтæн адтæй сæ фиццаг 
уæззау фæлварæни – сæ дивизион 
ци танкити бригади искондмæ хаст 
цудæй, уомæй сахар Калининмæ 
хæстæг фæгъгъудæй берæ техникæ.

Тугъдон уавæртæ ба уæд хъæ-
бæр уæззау æма тæссаг адтæнцæ. 
Немуцаг-фашистон æрдонгтæ Сурх 
Æфсади нихмæ аразтонцæ карзæй-
карздæр цæфтæ, сæ нисан адтæй 
Мæску байсун æма æ еугур хъауритæ 
дæр исаразта уой æрдæмæ. Знаги 
размæмпурст бауорамун æнцон нæ 
адтæй. Фал, Гацолай-фурт фæстæ-
дæр куд æримисидæ, уомæ гæсгæ не 
’фсæддонтæ сæхе гъæддухæй æв-
дистонцæ, федар, карз нихкъуæрд 
лæвардтонцæ знагæн. 

Тугъдтитæй еуей рæстæг ди-
визиони командир ку фæццæф æй, 
уæд æ ихæстæ æвæрд æрцудæнцæ 
Гацолай-фуртбæл. Уомæн е кæд зин 
æма бæрнон ихæс адтæй, уæлдай-
дæр ба еци уæззау рæстæг, уæддæр 
хуарз арæхстæй. Дивизионæн 
æндæр командир æвæрд ку ’рцудæй, 
уæд Виктори рарвистонцæ Нигулæн 
фронтмæ, иссæй 29-аг æфсади 
артиллерий командæгæнæги 
хуæдæййевæг. Минкъий фæстæдæр 
ба ин бабарæ кодтонцæ бæрнондæр 
ихæстæ – танкити гвардион æфсади 
штаби хецауи хуæдæййевæги 
ихæстæ. Дзуапп лæвардта артилле-
рий архайдæн.

Рæстæг цудæй, уæззау тугъ-
дтити æхсистæй не ’мзæнхон, е 
’скъуæлхтдзийнæдтæ кодтонцæ 
фулдæрæй-фулдæр æма зингæдæр. 
Мæску багъæуай кæнуни туххæй 
хуарзæнхæгонд æрцудæй Сурх Ту-
русай орденæй. 1943 анзи сæрди 
Виктор хъазауатонæй архайдта 
Курски къæлæти карз тугъдтити. 
Æхе бæгъатæрæй ке равдиста, æ 
ихæстæ æнтæстгинæй ке исæнхæст 
кодта, уой туххæй хуарзæнхæгонд 
æрцудæй Сурх Турусай дук-
каг орденæй. Белгороди бунмæ 
карз тугъдтити рæстæг тугъдонти 
рæнгъæй фæгъгъудæй 848-аг артил-
лерион полкки командир. Æма Гацо-
лай-фурти рæстæгмæ рарвистонцæ 

уомæн командæгæнæгæй. 
Сахар Богодухов гъæуай кæнгæй 

полкки зенитон артиллеристтæ уæл-
дай дессаг фескъуæлхтæнцæ – 
æргæлстонцæ знаги 35 хуæдтæхæги. 
Командирæн дæр, уæдта тугъдонтæй 
дæр беретæн лæвæрд æрцудæй 
паддзахадон хуæрзеугутæ. Хуарз ке 
арæхстæй, уомæ гæсгæ ’й уæлдæр 
командæкæнуйнадæ ниууагътонцæ 
еци полкки командирæй. Уæхæн 
æууæнкæ имæ ке равдистонцæ, е 
не ’мзæнхонæн адтæй устур ниф-
си бундор, никки разæнгарддæрæй 
æнхæст кодта тугъди будури æ ихæс 
Райгурæн бæсти размæ.

Идарддæр ци берæ æскъуæлхт-
дзийнæдтæ равдиста, уонæбæл 
лæмбунæг дзорунæн берæ рæстæг 
багъæудзæнæй. Гацолати Виктори 
полк архайдта сахартæ Киев æма 
Тернополь исуæгъдæ кæнунбæл 
тугъдтити. Полкæн лæвæрд 
æрцудæй кадгин ном «Тернопо-
лаг». Еци тугъдтити нæ зениткитæй 
æхсгутæ æргæлстонцæ знаги æртин-
дæс  хуæдтæхæги.

ЛÆГДЗИЙНАДÆЙ 
ФЕСКЪУÆЛХУНÆН 

ЛÆГИГЪÆДГУН УН ГЪÆУЙ
Полк  æмпурста  хорнигулæнмæ. 

Архайдта сахартæ Львов, Краков, 
Прагæ знагæй искæдзос кæнунбæл. 
Еци тогкалæн тугъдтити Виктори 
разамундæй  полк æргæлста знаги 
78 хуæдтæхæги, басугъта 4 танки, 3 
бронемашини, Польший зæнхæбæл 
исуæгъдæ кодта фашисттæй дууæ 
гъæуи, Берлини ба – фараст кварта-
ли. Уацари райста 500 гитлеронемæй 
фулдæр. Уой туххæй полкки 
турусабæл исæрттивта дуккаг хуæр-
зеуæг – Александр Невскийи орден.

Гацолай-фуртæн æхе бæгъ-
атæрдзийнади туххæй ба сæрма-
гондæй æрхæссæн мæнæ ауæхæн 
дæнцæн. Еу вазуггин тугъдон ихæс 
æнхæст кæнгæй, уотæ рауадæй, 
æма полкки тугъдонтæ фæппурхæ 
’нцæ фæйнердæмæ. Æнай-æнойти 
исæвзурдæй уæхæн усмæ, æма ко-
мандир еунæг æфсæддони хæццæ 
гитлеронти фиййи буни райзадæй. 
Нартихуари хуми е ’мбæлтти хæццæ 
бафеппайдта гитлеронти устур къуар 
– еу-инсæйемæй фулдæр адтайуон-
цæ. Етæ, æвæдзи,  махонти хъап-
хани ка бахаудтæй æма уордæгæй 
цидæр амæлттæй ка райервазтæй, 
уонæй адтæнцæ, æма нур еу бæласи 
буни сæ фæллад уагътонцæ. «Лæг 
амалæн конд æй!..» – уæхæн гъуди 
февзурдæй Виктори сæри. Æма е 
’мбалмæ нидæн гъæлæсæй дзоруй: 

– Æз сæмæ гранæтти хæццæ 

бацæудзæнæн. Мæ къох хæрдмæ 
ку исесон, уæд ду ба автоматæй еци 
æхсæги æхсун райдайæ, цума берæ 
ан, уотæ ’й куд балæдæронцæ…

«Руки вверх!», зæгъгæ, куддæр 
фæгъгъæр кодта Виктор, уотæ 
немуцæгтæ фæллæбурдтонцæ сæ 
автоматтæмæ. Фал е ’мбали автома-
ти гъæр ку райгъустæй, уæд знæгтæ 
сæ къохтæ хæрдмæ исдардтонцæ, 
сæ тохæнгæрзтæ зæнхæмæ 
æргæлстонцæ. Сæхе равардтонцæ 
уацари. Немуцаг унтер-афицер ку 
базудта, уацари сæ дууæ лæгемæй 
райстонцæ уой, уæд æ цонгæй рай-
халдта сугъзæрийнæ сахат æма  ’й 
балæвардта  Виктормæ: 

– Мах знæгтæ ан, фал дин 
дæ бæгъатæрдзийнади, дæ 
лæгдзийнади туххæй мæ лæвар.

Уæхæн лæгдзийнæдтæй бæрæг 
даруй нæ намусгин æмзæнхони тугъ-
дон над. Уæлахези фæсте æ реубæл 
цæхæртæ калдтонцæ Сурх Турусай 
æртæ ордени, Александр Невскийи, 
Фидибæсти тугъди I къæпхæни 
дууæ ордени, «Польшаг дзиуарæ» 
æма берæ æндæр тугъдон намуси 
бæрæггæнæнтæ – æдеугурæй цуп-
пар æма инсæй ордени æма майда-
ни.

Тугъди фæсте дæр Сове-
тон Цæдеси Гæрзефтонг Тухти 
райарæзтæн берæ æнзти дæргъи 
берæ хъауритæ æма зонундзий-
нæдтæ равардта Гацолати Вик-
тор. Адтæй æфсæддон бригади 
командир, æфсæддон зилди раке-
тон æфсæдти командæгæнæг, уой 
фæсте ба – Советон Цæдеси раке-
тон æфсæдтæн командæгæнæги 
хуæдæййевæг. Исаккаг ин кодтонцæ 
артиллерий инæлар-лейтенанти цин.

Æ РАЙГУРÆН 
ДИГОРГОМБÆЛ 

ÆГИРИДДÆР НÆ 
УСТУРЗÆРДÆ КОДТА

Амилахуанти Хизир (гъулæг-
гагæн, е дæр абони цардæгас 
нæбал æй, рохсаг уæд...) æ аци 
уаци кæрони уотæ финста, гъо-
ма, Гацолай-фуртæн æ кустмæ 
гæсгæ цæргæ рауадæй Мæскуй. 
Фал  зæрдæй ба уæддæр некæд 
фæххецæн æй æ райгурæн Ди-
горгомæй. Ахид иссæуидæ æ 
фидтæлти уæзæгмæ. Æма æ 
алли иссуд дæр Дзинагъа æма 
Нæуæггъæуи цæргутæн исуидæ 
устур бæрæгбон.

Гацолати Виктор, куд æф-
сæддон архайæг, уотæ æ комком-
мæ кусти фæдбæл карз æма до-
магæ кæд адтæй, уæд хумæтæг 
царди  æнæуой гъуддæгути ба 

адтæй хæларзæрдæ æма адæму-
арзон,  фидтæлти æгъдæуттæ 
берæ уарзта, нæ сæ иронх кодта, 
æновуд сæбæл адтæй. 

Берæ арфити аккаг 
æнцæ Аслæмурзи иннæ 
кæстæртæ дæр. Виктор æма е 
’нсувæртæ, уæдта сæ цæуæт 
æфсади ци æнзтæ баслужбæ 
кодтонцæ, уони кæрæдзебæл 
ку бафтауайтæ, уæд сæ бæрцæ 
дæс æма авдинсæйемæй фæф-
фулдæр уодзæнæй. Е дæр устур 
æскъуæлхтдзийнади æма устур 
лæгдзийнади æвдесæн куд нæй! 
Уæхæнттæй фæззæгъунцæ, 
цæргæс бæрзæндти тæхуй, 
зæгъгæ…»

Амилахуанти Хизир æ уац 
ниммухур кодта 1994 анзи 4 ав-
густи… Уомæй еуцæйбæрцæдæр 
рæстæги фæсте, 24 сентябри 
ба Мæскуйæй Иристонмæ исигъ-
устæй уæззау хабар – æ уæлзæн-
хон дуйнейæй рацох æй Гацолати 
Аслæмурзи фурт Виктор. Нæбал 
ин бантæстæй цардæгасæй æ 
уарзон Дигорæмæ иссæун… Ай-
дагъдæр ма æ фæстаг балцийæй 
исæмбалдæй æ райгурæн зæнхæ-
бæл, Иристони дзиллитæ ’й цит-
гин уавæри байвардтонцæ Дзæу-
æгигъæуи Кади Аллейи…

Гацолати Виктори циртбæл Гацолати Виктори циртбæл 
циртдзæвæн  Дзæуæгигъæуи циртдзæвæн  Дзæуæгигъæуи 
Кади Аллейи.Кади Аллейи.

ГАЦОЛАТИГАЦОЛАТИ Виктор (дуккаг рæнгъи фиццаг) еу рæстæг службæ кодта  Виктор (дуккаг рæнгъи фиццаг) еу рæстæг службæ кодта ПЛИТИ ПЛИТИ 
Исси хæццæ.Исси хæццæ.

ГАЦОЛАТИГАЦОЛАТИ Виктор (галеуæрдигæй)  нæ бæсти уæлдæр æфсæддон разамун- Виктор (галеуæрдигæй)  нæ бæсти уæлдæр æфсæддон разамун-
ди минæвæртти хæццæ дзубанди кæнуй æфсæддон ахурти фæдбæл.ди минæвæртти хæццæ дзубанди кæнуй æфсæддон ахурти фæдбæл.

Зундгонд куд æй, уотемæй 
2022 анзи Цæгат Иристони 
цитгингонд цæудзæнæй Ала-
нибæл исаргъуди 1100-анзон 
юбилей. Еци бæрæгбонмæ 
цæттæ кæнгæй, нæ газети 
мухургонд цæудзæнæнцæ хе-
цæн æрмæгутæ, уæлдайдæр 
Цæгат Иристони цардарæз-
ти арфиаг гъуддæгутæй ка 
фескъуæлхтæй, еци зундгонд 
дингæнгути туххæй. Уонæй 
еу – ГАТУТИ Алексий.

Гатути Геуæргий фурт Алексий 
(Кæку) райгурдæй 1847 анзи Дигор-
гоми. Æ ахури над райдæдта саугин 
Иоанн Мревлови скъолай (скъола 
байгон æй 1856 анзи Киристонгъæ-
уи), уæдта ахур кодта Дзæуæгигъæ-
уи ирон дини училищей.

Уой фæсте бацудæй Тифлиси 
дини семинариймæ æма ’й хъæ-
бæр хуарз бæрæггæнæнти хæццæ 
каст фæцæй 1867 анзи. Еци анз 
косун райдæдта Салугæрдæни (нур 
- сахар Алагир) аргъауæни скъолай 
ахургæнæгæй. Саугин Колити Аксой 
рохситауæн архайд  идарддæр æн-
хæст кæнгæй, Гатути Алексий Салу-
гæрдæни аргъауæни байгон кодта 
силгоймæгтæн фиццаг скъола. Фæ-
стæдæр еци скъолай ахургæнæгæй 
косун райдæдта Алексийи цардæм-
бал Гæдзæлти Софья дæр.

Гурдзий архиепископ Евсевийи 
бардзурдæй Гатути Алексий  1869 
анзи 30 августи нисангонд æрцудæй 
диакъонæй, 7 сентябри ба – сауги-
нæй. Салугæрдæни аргъауæни 
Алексий фæккуста инсæй анземæй 
фулдæр (1869-1890 æнзти). Фиц-
цагидæр е  райдæдта службæ ирон 
æвзагбæл æнхæст кæнун. 

Фидæ Алексий 1874 анзи 6 
феврали нисангонд æрцудæй Диго-
ри зилди аргъауæнти сæргълæууæ-
ги ихæстæ æнхæстгæнæгæй, 1879 
анзи 10 июни ба дингæнгути съезди 
унаффæй – сæргълæууæгæй. Еци 
рæстæг æ архайдæй аргъауæнтæ 
арæзт æрцудæй Мæхчески, Стур 
Дигори, Дагом-Æрхони æма Будури 
Дæргъæвси приходти, Берæгъзæн-
ги ба – киристон ковæндонæ.

Алексий устур æргом æздахта 
киристон дин парахат кæнунмæ. Ди-
гори зилди уæди дзамани уæлдай 
тухгин адтæй пусулмон дин, æма 
ами киристон дини сæрбæлтау куст 
рапарахат кæнун уæлдай гъæугæ 
æма ахсгиаг адтæй, хъæбæр уоду-
æлдайæй байархайун гъудæй. Æма 

уомæй æхебæл нецæмæй аурста 
Гатуй-фурт. Айдагъ 1879 анзи сæр-
ди мæйти æртиндæс æма инсæй 
хатти фæцæй Дигоргоми гъæути. 
Е ’мдогонти дзубандитæмæ гæсгæ, 
Алексий адтæй дессаги дзурда-
рæхст лæг. Æ æрдзон искурдиадæ 
æма арæхстдзийнади фæрци Хонхи 
Дигори федар хуæстæй киристон 
динбæл. Уой туххæй 1883 анзи ху-
арзæнхæгонд æрцудæй Сугъдæг 
Анни æртиккаг къæпхæни орденæй. 
Е ’нтæстдзийнæдти туххæй еудад-
зуг койгонд цудæй Киристон дин 
Кавкази иснæуæг кæнуни æхсæна-
ди хатдзæгти.

Алексий тох кодта фæстезад 
æгъдæутти – кизгæскъæфт, ирæд 
федуни, зиани кæндити рæстæг 
устур хæрзтæ кæнун æма æндæр 
уæхæн фæткити нихмæ. Аци фар-
стати фæдбæл Алексий 1881 анзи 
газет «Терские ведомости»-й еуæн-
дæсæймаг номери ниммухур кодта 
уац «Об искоренении разоритель-
ных обычаев в Осетии».

Гатуй-фурт 1885-1890 æнз-
ти ахæста Æрæдони аргъауæни 
сæргълæууæги бунат. 1890 анзи 5 
сентябри ба ’й раййивтонцæ Дзæ-
уæгигъæумæ, нисангонд æрцудæй 
Свято-Троицки аргъауæни сауги-
нæй, еци-еу рæстæг адтæй ирон 
аргъауæнти сæргълæууæг дæр. 
Мæйи фæсте Алексий аргъауæни 
байгон кодта дини скъола. Æхуæ-
дæг си лæвардта Хуцауи Æгъдау, æ 
кизгæ Надеждæ ба ахурдзау кизгут-
тæн амудта армдæсниæдтæ.

Фæстæдæр, фидæ Алексий 
1981 анзи раййивтонцæ Дзæуæ-
гигъæуи агъазиаудæр аргъауæнмæ 
– (Константино-Еленинский). Берæ 
хъауритæ бахарз кодта адæми ар-
гъауæнмæ цæунмæ исразæнгард  
кæнунбæл. Дессаги устур лæгдзий-
надæ ба равдиста 1892 анзи,  фу-
друн ку иситинг æй, еци рæстæги, 
нез ибæл бацæфсдзæнæй, уобæл 
нæ гъуди кодта, уотемæй бæрæг 
кодта уæззау сæйгити.

Куд æ адæми рохсдзийна-
дæбæл архайæг, уотæ 1881 анзи 
зумæги Гатуй-фурт  гъæддухæй 
исдзурдта, Дзæуæгигъæуи сил-
гоймæгти скъола нихгæнунмæ ке 
багъавтонцæ, уой  нихмæ. Æху-
æдæг сæ разамонæг, уотемæй 
Иристони дингæнгутæй æхсæрдæс 
курдиадæ рарвистонцæ Сугъдæг 
Синоди обер-прокурор К.П. По-
бедоносцевмæ скъола нæуæгæй 

байгон кæнуни туххæй. Сæ карз 
архайд фæррæстмæ ‘й - 1881 анзи 
сæрди силгоймæгти скъола нихгæ-
нуни унаффæ æййивд æрцудæй. Е 
устур цийнаг хабар адтæй Иристони 
дзиллæн, фал е ке фæрци арæзт 
æрцудæй, гъома, æ нихгæнуни них-
мæ ка радзурдта, етæ ба уæддæр 
æфхуæрд æрцудæнцæ. Гатуй-фур-
ти раййивтонцæ станицæ Слепцов-
скайæмæ (нуртæккæ æй Мæхъæли 
республики.) 1892 анзи 23 октябри 
Алексий нисангонд æрцудæй ами 
аргъауæни саугинæй. Нæуæг буна-
ти дæр бабæй косун райдæдта зæр-
диагæй, байгон кодта дини скъола 
силгоймæгтæн.

Алексий 1894 анзи 2 августи 
нисангонд æрцудæй Дзæуæгигъæ-
уи Ирон аргъауæни саугинæй. Ами 
фæккуста æ царди кæронмæ. Æ ар-
хайди туххæй хуарзæнхæгонд дæр 
æрцудæй: 1902 анзи ин исаккаг код-
тонцæ протоиерейи ном, 1906 анзи 
ба ин равардтонцæ Сугъдæг Анни 
дуккаг къæпхæни орден.

Епископ Владимири (Сеньков-
ский) хъæппæресæй Гатути Алексий 
1895 анзи уадзун райдæдта «Епар-
хиальный листок» – газет «Терские 
ведомости»-й уæлæнхасæн.

Гатуй-фурт 1900 æнзти райдай-
æни иссæй Матфейи Евангели ирон 
æвзагмæ ратæлмац кæнуни къами-
си разамонæг.  Евангели мухургонд 
æрцудæй 1902 анзи Дзæуæгигъæ-
уи.

Фидæ Алексий лимæнæй цар-
дæй номдзуд Хетæгкати Къостай 
хæццæ. Е ’нæрвист финстæгутæй 
дууæ байзадæй. Сæ еуеми Гатуй-
фурт финста: «Для преуспевания 
осетин нужно... полагаться на вере 
прославленной. Церковь – это ры-
чаг мощный, он только в состоянии 
оживить осетин, научить их взаим-
ной любви и доброму труду». Къо-
стай 1906 анзи 29 мартъий ку ни-
гæдтонцæ, уæд Алексий радзурдта 
зиани уæлгъос.

Саугин Гатути Алексий 1907 
анзи нисангонд æрцудæй Дзæуæ-
гигъæуи дини Консисторий иуонгæй, 
1908 анзи ба – дини киунугутæ ирон 
æвзагмæ тæлмац кæнуни къамиси 
сæрдарæй. Къамиси унаффæмæ 
гæсгæ саугинтæ Цомайти Х., Ко-
цойти М. æма Рæмонти И. мухурмæ 
бацæттæ кодтонцæ «Служебник», 
«Требник» æма заргæ кувдтити ки-
унугæ.

Гатути Алексийи зонундзий-

нæдтæ урухдæр кодтонцæ, уæрæ-
сейаг науки минæвæртти фæллой-
нитæ кæсгæй. Дæнцæн æрхæссун 
гъæуй истори æма этнографий па-
хампартæ В.Ф. Миллери æма М.М. 
Ковалевскийи. Етæ Иристони ин-
теллигенци разæнгард кодтонцæ 
æртасæн кустмæ. Гатуй-фуртæн 
æнгон рахастдзийнæдтæ адтæй 
уруссаг науки æма культури раз-
загдæр минæвæрттæй еу, В.Ф. 
Миллери хæццæ. 1880 анзи сæрди 
Миллер Иристони æ дуккаг наукон 
экспедиций ку адтæй, уæд цалдæр 
бони фæцæй Гатути хæдзари Са-
лугæрдæни, ами ахургонд фиццаг 
хатт фæууидта ирон иуазæгуар-
зондзийнади æгъдау. Уой туххæй 
фæстæдæр финста æ уац «В горах 
Осетии»-й. Берæ æнзти дæргъи 
Гатуй-фурт æма Миллер кæрæдзе-
мæ æрвистонцæ финстæгутæ. Мил-
лери курдиадæмæ гæсгæ Алексий 
Иристони раззагдæр интеллигенций 
минæвæртти хæццæ (Кокити С.В., 
Туккати С.А. æма иннети хæццæ) 
архайдта этнографион æма фоль-
клорон æрмæг æмбурд кæнуни ку-
сти. Се ‘рмæгутæ син Миллер баха-
ста æ куст «Религиозные верования 
осетин»-мæ (зундгонд фæллойнæ 
«Осетинские этюды»-й дуккаг хай). 
Миллерæн æхе дзубандитæмæ 
гæсгæ, æ кусти сæйраг æрмæгу-
тæй адтæнцæ «Саугин Гатуй-фурти 
къохфинститæ Дигори дзиуæртти 
туххæй». Етæ ’нцæ агъазиау æрмæг 
рагон ирон дини уедæгтæ раргом 
кæнунæн.

Гатути Алексий 1883 анзи 
Всеволод Миллери цуппæрæймаг 
экспедиций рæстæги базонгæ ’й 
зундгонд уруссаг историк М.М. Кова-
левскийи хæццæ, æма уомæн дæр 
устур агъаз фæцæнцæ Гатуй-фурти 
этнографион æрмæгутæ æ бундо-
рон куст «Современный обычай 
и древний закон. Обычное право 
осетин в историко-сравнительном 
освещении» бацæттæ кæнунæн 
(рацудæй Мæскуй 1886 анзи).

Гатути Алексийи куст «Хри-
стианство в Осетии. Исторический 
очерк» зингæ байвæрæн бахаста 
ирон этнографимæ. 1891 анзи очерк 
ниммухур кодта газет «Терские ве-
домости» дууадæс номереми, 1901 
анзи ба мухури рацудæй хецæн ки-
унугæй. 2007 анзи Цæгат Иристони 
Абайти Васой номбæл Гуманитарон 
æма социалон æртасæнти институт 
æма Уруссаг аргъауæни бунæттон 
хайадæ Алексийи киунугæ рау-
агътонцæ нæуæгæй сери «Кавказ 
Христианский»-и. Киунуги наукон 
æгъдауæй каст цудæй ирон адæми 
историмæ æма киристон дин Ири-

стони парахат кæнунмæ.
Литературон æма архивон 

æрмæгутæй, дзоргæ таурæхътæй 
пайда кæнгæй, саугин Алексий 
равзурста дзæвгарæ фарстатæ 
нæ адæми этнографийæй: адæмон 
къæлиндар, бæрæгбæнттæ, æуу-
æнкæдзийнадæ æма æндæртæ. Æ 
историон-этнографион фæллойни 
сæйраг гъудитæ нæ рæстæги дæр 
æнцæ ахсгиаг нæ уодварни культу-
рæ æртасгутæн.

Гатути Алексий æ уæлзæнхон 
цардæй рахецæн æй  1909 анзи 
29 ноябри. Е ‘носон дуйнемæ ’й 
фæндараст кæнуни фæдбæл Дзæ-
уæгигъæуи  Ирон аргъауæнмæ 
æрбацудæй берæ адæм айдагъ 
сахарæй нæ, фал Иристони берæ 
гъæутæй дæр. Марди уæлгъос 
радзубанди кодта саугин Цомайти 
Харлампи. Имисæн уац рацудæй га-
зет «Терк»-и. Фидæ Алексийи  бай-
вардтонцæ Ирон аргъауæни тургъи 
саугинтæ Колити Аксо æма Сухити 
Михали фарсмæ. Гъулæггагæн, сæ 
цирттитæ син  фехалдтонцæ сове-
тон дзамани.

Гатути æнгон бийнонтæ Дзæ-
уæгигъæуи цардæнцæ Тарскаяйи 
гъæунги (нуртæккæ Цæголи-фурти 
гъæунгæ, 32-аг хæдзари). Сувæл-
лæнттæ еугурæйдæр (адтæнцæ ду-
уадæс) райстонцæ хуарз ахурадæ. 
Алексийи фурт Константин (Дзахо) 
иссæй зундгонд финсæг æма æх-
сæнадон архайæг, Сергей  адтæй 
Иристони фиццаг профессор гео-
логийæй, кизгуттæ кустонцæ ахур-
гæнгутæй.

 Нуртæккæ Гатути хæдзари 
фарсбæл ес фæйнæг Дзахой ном-
бæл. Нæ зæрдæ дардзинан, ирон 
культури зингæ архайæг Гатути 
Алексийи номерæн  къæйтæ хæ-
стæгдæр рæстæг конд ке ‘рцæудзæ-
нæнцæ æ хæдзарæбæл дæр æма 
Ирон аргъауæни фарсбæл дæр.

ГОСТИТИ Ларисæ,
историон наукити кандидат.

РЕДАКЦИОН ФÆСДЗУРД

Аци уац Гостити Ларисæ ба-
цæттæ кодта цалдæр анзей раз-
мæ, æма си уæд Гатути Алексийи 
рохс ном исцитгин кæнуни туххæй 
ци фæндæ бахаста, е ахсгиаг æй 
абони дæр ма. Æма хуарз уодзæ-
нæй, Аланий исаргъуди 1100 анзей 
бæрæгбон исбæрæг кæнуни фæд-
бæл нисангонд мадзæлттæмæ ма 
ку бафтауиуонцæ, Алексий ци хæд-
зари цардæй, уой  фарсбæл дæр 
æма Ирон аргъауæни фарсбæл 
дæр номерæн фæйнæгутæ исæ-
вæруни туххæй унаффæ дæр.

 Дæс æма авдинсæй анзей размæ (1871 анзи 17-18 сентябри) Уæрæсей паддзах Александр II, Терски облæсти уогæй, бабæрæг кодта Владикав- Дæс æма авдинсæй анзей размæ (1871 анзи 17-18 сентябри) Уæрæсей паддзах Александр II, Терски облæсти уогæй, бабæрæг кодта Владикав-
каз. Уой хуæдразмæ сахари сæйраг бульвар исхудтонцæ Александровский проспект (нури Сабурдзийнади проспект).каз. Уой хуæдразмæ сахари сæйраг бульвар исхудтонцæ Александровский проспект (нури Сабурдзийнади проспект).

Номдзуд немуцаг поэт Генрих БЕБЕЛЬ (1471-1518) финста: 
«Мæ еу зонгæ саугин адæмæй алкедæр фаудта... Ку ин 

бауайдзæф кодтон, уæд загъта: «Гъо-о, æма мин адæм ба 
мæхе фаунцæ. Æма цæмæй хæрæгсаст уæн, уой туххæй 

син кæнун сæ фудкой...»

ЛЁГГАДЁ КОДТА ЛЁГГАДЁ КОДТА АДЁМИ УОДВАРНЁНАДЁМИ УОДВАРНЁН

Хуцаубони, 19 сентябри Уæрæсей бæрæггонд цæудзæнæй гъæди косгути Бон. Зæрдиагæй арфæ кæнæн нæ республики аци ахсгиаг къабази еу-Хуцаубони, 19 сентябри Уæрæсей бæрæггонд цæудзæнæй гъæди косгути Бон. Зæрдиагæй арфæ кæнæн нæ республики аци ахсгиаг къабази еу-
гур косгутæн сæ арфиаг фæллойни туххæй.гур косгутæн сæ арфиаг фæллойни туххæй.

Еу лæг æ синхонæн бауайдзæф кодта, гъома, дæ фурти цæ-
мæн фæннадтай, зæгъгæ. Е ин дзуапп равардта: «Æгæр расуг 
адтæй...» Еци лæг бабæй уотæ ку загъта, гъома, кæд уотæ 
адтæй, уæддæр уæхæн карз над цæмæн гъудæй, уæд ин загъта: 
«Æгæр расуг адтæн...»

Нæ къæлиндармæ гæсгæ 
анзи дæргъи бæрæг кæнуй-
наг  бæнттæ уоййасæбæл 
исберæ ‘нцæ, æма си берети 
адæм  кенæ гъуди  дæр  не 
‘ркæнунцæ, кенæ ба сæ зонгæ 
дæр нæ фæккæнунцæ. Уомæ 
гæсгæ, æвæдзи, уотæ не-
цихузи рабæрæг æй дзиллон 
æгъдауæй еу уæхæн «бæрæг-
бон» – æрвонгдзийнади Бон. 
Бæрæггонд ба фæццæуй анзи 
медæгæ дууæ хатти – куд 
еугуруæрæсеуон, уотæ 11 
сентябри, куд еугурдуйнеуон, 
уотæ ба 3 октябри.

Æрвонгдзийнади уæрæсейаг 
Бони туххæй дзоргæй, æримисун 
гъæуй уой, æма е фиццаг хатт 
бæрæггонд æрцудæй 1911 анзи 
Санкт-Петербурги. Æ лозунг  ад-
тæй «Æрвонгдзийнадæ æй адæми 
амонд!..»  Фæстæдæр, 1913 анзи 
еци бон бæрæггонд цудæй офици-
алон æгъдауæй. Æ фарс  рахуæ-
стæй аргъауæн дæр. Гъе уотемæй 
дини кустгæнгутæн дæр æма на-
укон интеллигенций минæвæрттæн 
дæр сæ зæрди адтæй æхсæнадæ 
исеузæрдиуон кæнун, цæмæй 
фудниуæзти нихмæ иситинг уогæй 
ибæл фæттухгиндæр уонцæ.

Советон догæ ку ралæудтæй, 
уæд аци фæткæ цæмæдæр гæсгæ 
нæбал бæрæг кодтонцæ. Нæуæ-
гæй æй «æригас кодтонцæ» 2005 
анзи æма бабæй бæрæггонд цæуй 
11 сентябри – куд æрвонгдзийнади 
Еугуруæрæсеуон бон. Æ амидин-
гæнгути гъудимæ гæсгæ, аци бон 
алли адæймаг дæр гъæуама æ хай 
– цийфæнди хузи æма бæрцæ дæр 
уæд, бахæсса нæ цардиуагæ æнæ-
сахъат хузи райаразуни гъуддагмæ. 
Уæхæн еумæйаг æма еузæрдиуон 
архайд ба нæ уæлдайдæр нуртæк-
ки доги гъæуй, уомæн æма нæмæ 
æгæр испарахат æй фудниуæзтæ, 
æгæр берæ бæлæхтæ æма алли-
хузон фидбилизтæ нæбæл цæуй, 
уой фудæй.

Ауæхæн бон бæрæг кæнун 
гъæуй æви нæ, уобæл нæ дзордзи-
нан, фал æрвонгдзийнади фарста 
не ‘хсæнадæн, нæ еугур дзиллæн 
дæр хъæбæр сагъæссаг ке ‘й, 
уобæл ба дзубанди дæр нæййес. 
Росстат (Уæрæсей статистикон 
управлени) куд фегъосун кодта, 
уотемæй фæстаг рæстæги нæ 
бæсти зингæ исирæзтæй, фурниу-
æзтæ ци фидбилизтæ расайуй, уой 
фудæй мæлундзийнадæ. Æ бæрцæ 
евгъуд анзи иссæй 50 435 цауи 
– уой размæ анзæй æртæ мини 
фулдæр. Æндæр дæнцитæ дæр 
ма æрхæссун æнгъезуй, цæмæй 
уи баруагæс уа, цæйбæрцæбæл 
зæран хæссуй нæ дзиллæн æгæр 
ниуæзтæ. Европаг бæстити дæр 
адæм куд нæ  мæлунцæ, фал уоми 
мæлундзийнади нимадмæ хаун-
цæ рацæргæ адæм, адæймаг æ 
карæмæ гæсгæ аллихузон незтæ, 
уæлдайдæр ба психикон зæууати 
фудæй цæрунгъон ку нæбал фæ-
ууй, махмæ ба – рæстæмбес кари 
ка фæууй, уæхæнттæ.

Абони Иристони дзиллæн дæр 
сагъæссаг иссæй е, æма фурниу-
æзтæбæл æгæр æхцулдзийнадæ 
зæранхæссæги хузи бæрæг кæнун 
байдæдта нæ цардиуагæбæл. 
Айдагъ нæ киндзæхсæвæрти, 
кувдтити нæ, фал ма сауæнгæ 
мæрдæгъдæутти дæр   æнæвгъа-
уæй пайда кæнунцæ карз ниуæз-
тæй, кæрæдзебæл нæ ауæрдгæй 
кæрæдземæн тухæ кæнунцæ «ба-
ниуазæ-баниуазæй». Фурниуæзтæ 
нин «æгъдауи» хузи тухтонайæй ка 

тъунсуй нæ цардиуаги гъуддæгути, 
уонæн сæ æведауцæ миути туххæй 
ку бауайдзæф кæнай, уæд дæбæл 
сæхе фæхъхъæбæрдæр кæндзæ-
нæнцæ, гъома, нæ рагфидтæлтæ-
мæ дæр уотæ адтæй, зæгъгæ. 

Уотемæй ба цалдæр æносей 
размæ дæр нæ кæдзосзæрдæ 
фидтæлтæ Хуцаумæ, изæдтæмæ 
кувтонцæ бæгæни кенæ къумæ-
лæй, æма расуги фудæй ходуйнаги 
хабæрттæ хъæбæр ефстагмæ 
æрцæуиуонцæ. Аци фарстабæл 
дзубанди цæуй дæлдæр ци æрмæг 
мухур кæнæн, уоми. Кæддæр æй 
бацæттæ кодта историк ЦОГОЙТИ 
Валодя, æ рæстæги нæ республики 
паддзахадон архиви разамонæг.

ÆРВОНГ ÆМА РАСУГ
Ахургæндтæ куд исбæрæг код-

тонцæ, уотемæй Иристони адæми 
рагфидтæлтæ карз ниуазуйнæгти 
культури хæццæ базонгæ ’нцæ 
киристон доги агъоммæ мингай 
æнзти размæ. Скифтæ æма сæр-
маттæ хъæбæрхуарæй кодтонцæ 
бæгæни, мудæй фунхтонцæ ронг, 
зудтонцæ сæни адæ дæр. Аци ниу-
æзтæ еугурæйдæр нимад адтæнцæ 
табуйагбæл, æма се ‘донуг исуадзу-
нæн кенæ айдагъ зæрдидзæбæхæн 
ниуазæн нæ адтæй. Уæди рæстæги 
адæм ниуæзтæй пайда кодтонцæ 
æстæн хатт, бæрæгбони рæстæг, 
ниуазæн раттун ба хъæбæр кадгин 
адтæй. Рагон бердзейнаг историк 
Геродот финсуй, зæгъгæ, скифти 
алли зилди разамонгутæ анз еу 
хатт цæттæ кодтонцæ сæни ниуа-
зæнтæ, сæ исесуни барæ ба адтæй, 
тугъди будури ка фескъуæлхтæй, 
айдагъдæр еци æфсæддонтæн.

Нарти эпос ниуæзти равзурд 
федарæй бæттуй уæларви хæццæ. 
Хецæн кадæнгæ нин куд игъосун 
кæнуй, уотемæй бæгæни зæнхæ-
мæ æрхъæрдтæй Хуцауи минæвар 
зæрбатуги фæрци; ронги дорин 
æма æртæ мудамæзтемæй Хуцау-
мæ ковуй Нарти æфсийнæ Сатана, 

æма æ кувд кæддæриддæр барст 
æй. Æнæнгъæлти менеуæгæй эпос 
хайгин кæнуй бæгæний (къумæли) 
кæхцæ Уацамонги: тугъдон е ’скъу-
æлхтдзийнæдти туххæй рæститæ 
дзоруй, зæгъгæ, уæд кæхцæ æху-
æдæг æхе исесуй æма бæгъатæри 
цъухи размæ бацæуй, сайæн дзу-
бандитæмæ ба æ бунатæй змæлгæ 
дæр нæ кæнуй. 

Нарти кадæнгитæ ‘вдесунцæ, 
æ сæр сæрмæ ка хæссуй, тугъди 
будури æхсарæ равдесун ка зо-
нуй, силгоймагæн кадæ ка кæнуй, 
æ губунбæл хуæцун ка фæразуй, 
ниуæзтæй бæрцæ ка зонуй, уæхæн 
адæми. Фингæбæл бадгæй, Нарти 
бæгъатæртæ æнæгъдаудзийнадæй 
се ’фсармæ некæд фесафтонцæ: 
хе уорамун зудтонцæ æма ниуазгæ 
кодтонцæ ездонæй, гагидæуттæ 
уадзгæй. Знæгтæ берæ хæттити 
гъавтонцæ Нарти гуппурсарти 
барасуг кæнун æма сæ уой фæсте 
рамарун, фал син сæ еци фудвæн-
дæ исæнхæст кæнун сæ бон не-
кæд бацæй. Æрвонгæй байзайуни 
туххæй Нартæ пайда кодтонцæ 
аллихузон мадзæлттæй. Зæгъæн, 
Урузмæг, знаги хæдзари бадгæй, æ 
кæрци медæгæй бакæнуй, Сатана 
ин ке равардта, еци ервæзунгæнæг 
хæтæл: ниуæзтæ си уадзуй, е ба 
гобанбæл кæлуй æма уоми гъаруй.

Нæ рагфидтæлтæн сæ цæ-
рæн бунæттæ хуæнхбæстæмæ 
æййевгæ ку рауадæнцæ, уæд еци 
зин фадуæтти дæр  сæ зæрдæ нæ 
исæййивтонцæ ниуæзтæй бæрцæ 
зонуни æгъдаубæл; фидæй-фур-
тмæ цудæй æнхæстгонд, куд сæ 
уодварни агъазиау хæзна, уотæ,  
æма ’й фæлтæргай идарддæр 
хъæртун кодтонцæ. Фæдзæхст 
рауæнти Хуцау æма дзиуари ном 
ирдтонцæ айдагъ бæгæнийæй 
кенæ къумæлæй, Фæндагсари 
ниуазæн дæр хестæртæ кæддæ-
риддæр кувтонцæ сæр-сæргæнагæ 
бæгæнийæй. Æнæуой хабæртти ба 
адæм пайда кодтонцæ, манголти 
æрбампурсти дзамани ке базудтон-

цæ, еци арахъæй. Кувддзаутæ си 
сæхе гъæуай кодтонцæ æма расуг 
лæг фæууинæн нæ адтæй гъæун-
ги. Ке зæгъун æй гъæуй,  уотæ ма 
адтæй уавæртæмæ гæсгæ хуæнхаг 
хæдзари мæгур экономикæ дæр: 
хуари кадавар тиллæг фадуат нæ 
лæвардта ниуæзтæ берæгæйттæй 
уадзунæн. Сæхе фудæбонæй ка 
цардæй, еци хуæнхæгтæн уæгъдæ 
рæстæг нæ адтæй, æма ниуæзти 
гъуддаги се ’фсармæ нæ иронх код-
тонцæ, фидтæлти кадæ дæлæмæ 
нæ уагътонцæ.

Кавказæгти цард ка ‘ртаста, 
еци немуцаг бæлццон Вольдемар 
Пфафф 1869 анзи  финста: «Еумæ 
райсгæй, ирæнттæ ‘нцæ æрвонг 
адæм. Аллибон сæ карз ниуæзтæ 
нæ гъæуй». Ахургонд куд бафеп-
пайдта, уотемæй Алагири изди-
цинки заводи хецæуттæ бунæттон 
цæргути, ниуæзтæбæл æхцул ке 
нæ адтæнцæ, уой туххæй кустмæ 
истонцæ разæнгардæй.

Терки облæсти Дзæуæгигъæ-
уи зилди хуæнхæгтæ  XIX æноси 
дуккаг æмбеси  барæ нæ равард-
тонцæ сæудегергæнæгæн дæр 
водкæ æма сæнæ кæми ниуа-
зонцæ, уæхæн уагæдонæ гъæуи 
медæгæ байгон кæнун. Паддзахи 
администраци аргъ кодта иристой-
нæгти ниуæзтæй бæрцæ зонуни 
æгъдауæн. 1870-аг æнзти агъом-
мæ, уæдта 1902 анзæй фæстæмæ 
æ тухи ка адтæй, еци къазнай 
сæни монополи хуæнхæгти арахъ 
уадзуни æма бæгæни æхседуни 
барæй нæ фæццох кодта, æцæг 
еци ниуæзтæ уæйæ кæнун не 
’нгъизтæй.

 Афæнттæ цудæнцæ, рæ-
стæгутæ сæхе æййивтонцæ æма 
æрвонгдзийнади фидтæлтиккон 
мæсуг минкъийгай ихæлун бай-
дæдта. Будурмæ раледзæг хуæн-
хæгти материалон уавæр зингæ 
фæннивæбæлдæр æй æма хуари 
уæлдæйттæй сосæггай уагътонцæ 
арахъ, пайда си кодтонцæ æнæгъ-
æуаги. Сайтани хуаллаг æнцонæй 

балхæнæн адтæй къохти, водкæ 
æма коньяк ба уæййаг адтæнцæ 
сæдæгай тукæнтти (ХХ æноси рай-
дайæни Дзæуæгигъæуи, Хъизла-
ри, Терки облæсти æндæр сахарти 
кустонцæ водкæ æма сæни дæсгай 
сæрмагонд кустуæттæ).

Раздæр æстæн хатт, айдагъ-
дæр ахсгиаг цауи фæдбæл бæ-
гæни ка ниуазта , еци æрвонг 
цардиуагæбæл æновуд адæми 
зундирахаст  æййевун байдæдта 
æма сабургай се ’ргом хъæбæрæй 
- хъæбæрдæр æздахун байдæд-
тонцæ  карз ниуæзтæмæ. 

Уæхæнтти туххæй еу газет 
«Нæуæг цард» (Тифлис) 1907 
анзи 13 майи номери финста: «Ири 
фæсевæд расуг кæнунцæ, арахъ-
æн кæрон нæййес, сæ цæсти лæг 
æрдо дæр нæй, никки ба ма давгæ 
дæр кæнунцæ...» Уæди рæстæги 
иннæ газет «Терские ведомости» 
(Дзæуæгигъæу), куд финста, уо-
темæй, арахъ ка уагъта æма ’й 
æнæзакъонæй ка уæйæ кодта, 
еци сæудегергæнгути фулдæр хай 
адтæнцæ рацæргæ силгоймæгтæ.

Расугдзийнади фидбилизмæ 
æхсæнадæ уазал цæстæй не-
кæд кастæй. 1915 анзи Иристони 
гъæути (Алагири, Киристонгъæуи, 
Хумæллæги, Елхотти æма æндæр-
ти) сходи унаффæмæ гæсгæ Терки 
облæсти æфсæддон губернатор 
инæлар Флейшер исæхгæдта къаз-
най сæнæуæйæгæнæн  тукæнттæ, 
уæдта, хецæн адæймæгути къохти 
ка адтæй, уæхæн ниуазæндæнттæ 
дæр. 96-анздзуд  дæргъæвсаг 
Дæдтиати Джетъеса куд дзурдта, 
уотемæй адæми цæсти æхе ка 
бафтудта ,  уæхæн  ниуæзтæу-
арзагæ лæгбæл хъоди дæр ма 
бакæниуонцæ. Гъæуи хестæртæ 
уомæн æ тургъæмæ бацæуиуонцæ 
æма ин зæгъиуонцæ: «Аци бонæй 
фæстæмæ махæй мабал уо, дæ 
фонс  дæр  мах  хæццæ мабал 
хезæ, дæхуæдæг дæр нæ кувдмæ 
мабал цо, нæ хистмæ дæр мабал 
цо, махæй абонæй фæстæмæ – 
хъоди!..» Фиццаг дуйнеуон тугъди 
дзамани «сор» закъон ка ихалдта, 
еци фудгæнгути ба Дзæуæгигъ-
æуи пъæлицæ административон 
æгъдауæй ивар кодта. Зæгъæн, 
1915 анзи 11 апърели иваргонд 
æрцудæй ,  сосæггай  сæнæ ка 
уæйæ кодта, уæхæн дзолфицæн 
кустуати хецау Олисадзе Сергей, 
цæргæ ба кодта Марьинская (нур 
Маркуси) гъæунги 2-аг хæдзари.

Советон хецаудзийнади дза-
мани карз ниуæзти нихмæ тох 
идарддæр бæргæ цудæй, фал уой-
йасæбæл æнтæстгин нæ рауадæй. 
Уомæн æвдесæн – расугдзийнади 
уедæгтæ абони дæр ма цæрдуод 
æнцæ. Фæдеси гъæр игъусуй, 
Байати Гаппо 1920 анзи ке ниф-
финста, еци рæнгъити: «Афонæ 
’й балæдæрун: нæ мæрдтæн, алли 
дзиуæрттæн арахъ æгириддæр ке 
нæ гъæуй. Мæрдти дуккаг мард 
ракæнæд еци мард, уæлиуонтæй 
æхецæн арахъ фæлдесуйнаг ка 
фæлгъауй!.. Е ба циуавæр дзиу-
арæ ‘й, уотæ ка зæгъуй: «Уарзуй 
мæ зæрдæ бор фезонæг, цъæх 
арахъ… Зундæй æнхæст, фæт-
кæдæттæг æхсаргин адæймаг 
расугæй æ хæдзарæй нæ рацæ-
удзæнæй!»

Цума, еци курухон лæг æ 
фурзæрдристæй ке загъта, еци 
фæдзæхст балæдæрдзинан, зунди 
хуасæ нин исуодзæнæй? Æви... 
Уогæ уой фæдбæл ма нæ зæрди 
ес нæ газети хæстæгдæр номер-
тæй еуеми сæрмагондæй æрдзу-
банди кæнун.

НИУЁЗТЁ Ё КЁНЁГБЁЛ НИУЁЗТЁ Ё КЁНЁГБЁЛ 
ДЁР НЁ АУЁРДУЙ...ДЁР НЁ АУЁРДУЙ...

АДÆМТИ ФАРНÆ СÆ ХÆЛАРДЗИЙНАДÆЙ ИРÆЗУЙ
Евгъуд фæлладуадзæн бæнтти 

Самари цæргутæ исбæрæг кодтон-
цæ сæ сахари 435 анзи бæрæгбон. Уой 
фæдбæл дзиллон кадгин мадзæлтти 
ци берæ иуазгутæ архайдта, уони 
хæццæ адтæй Республикæ Цæгат 
Иристон-Аланий Сæргълæууæги ихæ-
стæ рæстæгмæ æнхæстгæнæг Сер-
гей МЕНЯЙЛО дæр.

Бæрæгбони мадзæлттæ райдæдтон-
цæ сахари бундорæвæрæг къниаз Григо-
рий Засекини циртдзæвæнбæл деденгутæ 
исæвæрунæй. Еци номерæн гъуддаги ар-
хайдта Сергей Меняйло дæр. Æма æ рад-
зубандий уотæ загъта:

– Самарæ мæнæн дæр æцæгæлон 
сахар нæй, мæ зæрдæмæ ‘й арф рай-
стон, Волги билгæрæнтти службæ  ку 
кодтон, уæд. Нæ бæсти регионтæ гъомус-
гин æнцæ, уой хæццæ, сæ сæйрагдæр 
рахуæцæн тухæ ба æнцæ сæ цæргутæ. 
Президент Владимир Путин хумæтæги 

нæ загъта: «Мах нæ историйæй, гъæздуг 
фидтæлтиккон æгъдæуттæ æма тради-
цитæй гъæздуг ан». Æма уæрæсейæгти 
абони фæлтæртæ дæр æновуд гъæуама 
уонцæ фидтæлтиккон историй хæзнатæ-
бæл, идарддæр хъæртун кæнонцæ адæ-
мон традицитæ æма æгъдæуттæ. Самари 
еугур цæргутæн дæр арфæ кæнун Сахари 
бони фæдбæл! Мæ зæрдæ уин зæгъуй са-
бурдзийнадæ, царди еугур хуарздзийнæд-
тæ æма фæрнугадæ.

Фæстæдæр фусунтæ æма иуазгутæ 
бабæрæг кодтонцæ аци сахари сæрма-
гондæй арæзт этнокультурон комплекс 
«Адæмти хæлардзийнади парк».

Проекти исаразгути гъудимæ гæсгæ, 
нæуæг парк агъаз уодзæнæй Уæрæсей 
Федераций адæмти уодварнон культури 
хæзнатæ гъæуай кæнунæн, региони цæ-
рæг берæ адæмти ‘хсæн национ федуд 
æма хæлардзийнадæ гъомусгиндæр кæ-
нунæн.

Парки еумæйаг архитектурон ансамб-
ли хузи æрбунæттон æнцæ, Самари об-
лæсти ка цæруй, еци адæмти культурæ 
æма истори æвдесæг «национ хæдзæрт-
тæ æма тургътæ». Нерæнгæ æрæвард-
тонцæ инсæй хæдзари. Уони ‘хсæн –  мах 
адæми къона дæр. Самари цæрæг ири-
стойнæгтæ зæрдиагæй байархайдтонцæ, 
цæмæй мах хæдзарæ иннети ‘хсæнæй 
уæлдай бæрæг дара – е ‘ндаг бакаст ин 
исфæлгонц кодтонцæ, Хонсар Иристони 
цæугæдæнтти билгæрæнтти ке æрæм-
бурд кодтонцæ, еци аййев дортæй.

Уæхæн агъазиау комплекс исаразуни 
хъæппæрес кæмæй рацудæй, уонæй еу 
æй Самари облæсти цæрæг адæмти цæ-
деси сæрдар, Хонсар Иристонæй рацæу-
æг Хугати Ростислав.

Æма  нур фусунтæ сæ кадгин иуазгути 
хæццæ еумæ байгон кодтонцæ «Адæмти 
хæлардзийнади парк».

Бæрæгбони архайгутæ бабæрæг код-
тонцæ еугур национ тургътæ дæр.

Дзиллон хабархæссæг фæрæзнити 
минæвæртти хæццæ дзубанди кæнгæй, 
Сергей Меняйло куд баханхæ кодта, уоте-
мæй проектæн æ ахедундзийнадæ айдагъ 
æ асæй нæй, фал, Волги билгæрæнтти 
цæрæг берæ адæмти минæвæртти æнгом 
ке кæнуй, уомæй. Уой фæдбæл уотæ загъ-
та:

– Адæймаги арæзт уотæ ‘й, æма ни 
алкæмæндæр ес минкъий райгурæн бæ-
стæ. Æма аци парки фæрци берæ адæмти 
минæвæрттæн фæззиндтæй фадуат сæ 
минкъий райгурæн бæсти фарнæ банкъа-
рун. Уой хæццæ, облæсти еугур цæргутæн 
ба фулдæр гæнæнтæ фæззиндтæй кæ-
рæдзей национ культурæ æма æгъдæутти 
хæццæ хуæздæр базонгæ унæн.

Цæгат Иристони разамонæгæн Сама-
ри адтæй æндæр фембæлдтитæ дæр.

НÆ НАЦИОН АЙЙЕВАДИ СÆРБÆЛТАУ 
СÆ ФÆЛЛОЙНÆ АГЪАЗИАУ ÆЙ!..

Уотæ федарæй зæгъун æнгъезуй Паддзахадон Дигорон драмон театри коллекти-
вæй. Уомæ гæсгæ ин кадæ ес нæ Иристони дзилли ‘хсæн, театри исфæлдистадон ар-
хайгутæй беретæ хуарз зундгонд æнцæ театрдзаутæн. Сæ искурдиадæн æма æновуд 
фæллойнæн нæ национ аййевади райрæзти сæрбæлтау син аккаг аргъгонд цæуй.

Уомæн еума æвдесæн æй æма си цалдæр бабæй цитгингонд æрцудæнцæ кадгин 
хуæрзеугутæй.

Габети Хетæгæн исаккаг кодтонцæ Цæгат Иристони адæмон артисти ном, Бесати 
Викторийæн ба – нæ республики æскъуæлхт артисти ном.

Уомæй уæлдай, Цæллати Владимир, Дæгуйти Ларисæ æма Хадати Зæлинæ хуар-
зæнхæгонд æрцудæнцæ Цæгат Иристони Кади грамотитæй.

Хуæрзеугутæ син зæрдиаг арфити хæццæ равардта Республикæ Цæгат Иристон-
Аланий культури министри ихæстæ рæстæгмæ æнхæстгæнæг КЪУБАЛТИ Эльбрус.

Мах дæр син нæхе æма газеткæсгути номæй зæрдæхцæуæнæй арфæ кæнæн. Фе-
дарæй ни æруагæс кæнуй, идарддæр дæр нин нæ зæрдитæ ке барохс кæндзæнæнцæ 
сæ нæуæг исфæлдистадон æнтæстдзийнæдтæй.

ХУЗИ (галеуæрдигæй рахесæрдæмæ): ДÆГУЙТИ Ларисæ, ХАДАТИ Зæлинæ, 
ГАБЕТИ Хетæг æма БЕСАТИ Виктория.

Иуазгутæ Иристони хæдзариИуазгутæ Иристони хæдзари


